
I Fye Tulen Gabla ku Dyisas
Krayst, i Sulat
Dyan

I Tnalu ta mbaling to

1Di kyeh, di fa lande mgimo balu détan, ta sana
nun Tnalu. Sagin ale i Dwata, na Dwata kenen.
2] Tnalu ayé, sagin ale i Dwata mda di kagatbuan.
3NafagudiTnaluayé, nimo Dwata ikalbong kdee.
Landé nimoan balu détan ku la fagun di kenen.
4 Kenen gutambul i nawa, na i nawa ayé, dunan
i Salo tmuyal di dad to. > Na mneng i Salo ayé di
gukmifuhan, na i kifuh, 1a gfisanan neng i Salo.

6 Nun satu to dek Dwata dnagit Dyan, 7 du
tmulen di dad to gabla di Salo ayé du fye ftoo ale
di kenen. 8 Na ise ku Dyan i Sal0, bay lon tmulen
gabla di Salo.

9 Ani sa i too glut Salo salu dini di tah tana
tmuyal di kdee dad to. 10 Na ta dini sa i Tnalu™
di tah tana di munan, na fagu di kenen nimo
Dwata i klamang banwe, bay knéan 1a dnile i dad
to kenen. 11 Na salu kenen di banwen, bay la
dnawatidademen dun. 12Bay nun sa dademe dad
todmawat na ftoo di kenen, taman banlén ale ktoo
mbaling dad nga i Dwata. 13 Na la ti mbaling ale
dad nga i Dwata fagu di ksutla, ku demen fagu di
knaye i to, ku demen fagu di nimola. Bay Dwata i
mimo dale dad ngaan.

* 1:10 1:10 Dunan Dyisas.

14Nakanto mbaling toiTnalu ayé, ta mne kenen
di safédmi na ta teenmi i kdatahan, na too sikof i
kafyen naikaglutan. Gdawatanikdatah anidulo
kenen sen Nga Maan. 15 Na ani tulen Dyan gabla
di kenen. Falbongan i taluan, manan, “Ani ta man-
gu gamu. I to tmadol di do, too kenen mdatah di
do du di lamgu fa la sut, ta sana mto kenen.” 16 Na
mda di bong kafyen, landé ti gusen i kafye galan
blé di gito. 17Dublé Dwataidad uldinan fagu di ku
Mosis, bay kel i kafye na i kaglut fagu di ku Dyisas
Krayst. 18 Landé to Imen mite i Dwata. Bay i sen
Ngaan, dunan i too kanbong nawa i Ma, kenen i
fdileé dun di gito, du Dwata kenen.

I'man Dyan Gal Munyag gabla di kton
(Matyu 3:1-12; Mark 1:1-8; Luk 3:1-18)

19 Na di satu du, i dad ulu i dad Dyu di
Dyérusalém, dekla i dad ganlal di kafaglut, na 1é
dad bel Libay du fsalekla ku Dyan ku simto kenen.
20 Na tulen Dyan dale i kaglutan, manan, “Ise do
Krayst, i Mgalék Dwata.” 21 Na léla snalek kenen,
manla, “Bay simto ge? Ge ke Ilaydya?” Bay tmimel
Dyan, manan, “Ise.” Na léla man snalek kenen,
manla, “Ge ké i Tugad Dwata?” Bay lé tmimel
Dyan, manan, “Ise.” 22 Taman, smalek ale, manla,
“Na ku yé, simto ge ké? Tulenam gami du fye nun
tulenmi di dad to mdek gami. Dét i manam gabla
di ktom?” 23 Na tmimel Dyan fagu di dad talu
Isaya, satu tugad i Dwata, manan, “Do i to tamlo
di banwe landé to mneé ditu, manan, ‘Tanluhyu i
dalan gumaguiAmu.” ” 24 Na yé mdek dale dunan
i dad Farisi. 25 Na ta 1é ale smalek, manla, “Ku ise
ge Krayst, i Mgalék Dwata, ku demen Ilaydya, ku

demen i Tugad Dwata, kan sa ku gal ge munyag?”
26 Na tmimel Dyan, manan, “Munyag agu lo fagu
di éél. Bay nun satu di blengyu, na la diléyu dun.
27Kel kenen tmadol di do, bay too mdatah kenen
di do. La gabla agu mteh ikat talumfaan du too
agumdana di kenen.” 28 Mgimo kdeen ayé di satu
tukay banwe dnagit Bétani di falti Eé]l Dyordan,
dunan i gal gumunyag Dyan.
Dyisas i Nga Bilibili i Dwata

29 Di tmadol du, teen Dyan Dyisas fdadong di
kenen, na manan di dad to, “Neyeyu, ta déé Nga
Bilibili i Dwata mwe sala i dad to di klamang
banwe. 30 Dunan ani i ta tulen-gu di gamu, ‘Nun
satu to, na balu tmadol kenen di do, bay too
mdatah kenen di do, du di lamgu fa la sut, ta sana
mto kenen.” 31 Balu do di munan, la dilegu dun,
bay knéan gadini agu munyag di éél du fye fdilegu
kenen di dad to Israél.”

32 Na lé talu Dyan, manan, “Teen-gu Tulus i
Dwata tufa mda di langit gambet abun, na mne di
kenen. 33 Di munan, la dilegu kenen, bay Dwata,
i mdek do munyag fagu di éél, i man dun di do,
‘Teenam i Tulus mdaf na mneé di satu to, na yé sa
i munyag fagu di Mtiu Tulus.” 34 Na ta teen-gu i
ile ayé, na ani tulen-gu di gamu, kenen sa Nga i
Dwata.”

Idad tnanin to tdo Dyisas

35 Di tmadol du, ta 1é déé Dyan na i lwe dad to
galan tdo. 36 Na kanto meye Dyan, teenan Dyisas
magu, na manan di dale, “Neyeyu, ta déé Nga

Dyan i manan, ta mda ale magin ku Dyisas. 38 Na

kanto kmangél Dyisas, teenan ale magin di kenen,
na snalekan ale, manan, “Dét i fanngabalyu?” Na
manla di kenen, “Rabay, né gumneam?” (Na yé
gumtatek Rabay ani dunan “To Tamdo.”) 39 Na
man Dyisas di dale, “Flal gamu du fye teenyu.”
Na fles ale magin di kenen, na teenla i gumneé
gufanakan. Na fanak ale la mlo di safédan du ta
tnga masol i du.

40 Na yé satu di lwe dad to Iminge ku Dyan na
magin ku Dyisas, dunan Andru, i flanek Simon
Piter. 41 Na gasilan fanngabal Simon, i flanekan.
Na kanton teen, manan dun, “Ta teenmi i Mésaya.”
(Na yé gumtatek Mésaya dunan Krayst, i Mgalék
Dwata.) 42 Na nebe Andru Simon salu ku Dyisas.
Na kakella ditu, too falnunu Dyisas Simon, na
manan, “Ge sa Simon i nga Dyan. Bay mda ani,
yé dagitam Sifas.” (Salngad i gumtatek i dad dagit
Piter na Sifas, dunan “Batu.”)

43 Na di tmadol du, ta sansatu Dyisas nawan
salu ditu di probinsya Galili, na kanton teen Filip,
manan dun, “Magin ge do.” 44 Na yé gumda Filip di
banwe dnagit Bétsayda, dunan i gumda ale Andru
na Piter. 45 Na fanngabal Filip Natanyél. Na kan-
ton teen, manan dun, “Ta teenmi i to man Mosis
di ksulatan i uldin Dwata, na 1é man i dademe
tugad i Dwata di munan, dunan Dyisas mda di
banwe Nasarét, i nga Dyosip.” 46 Na man Natanyél
di kenen, “Nun ke fye to mda di Nasarét?” Na
man Filip di kenen, “Flal ge. Neyem.” 47 Na
di kafdadongla ditu di ku Dyisas, ta teen Dyisas
Natanyél, na ta manan gabla di kenen, “Too glut
Dyu i to ani du la fulungan malew.” 48 Na smalek
Natanyél, manan, “Kan dé ku diléam agu?” Na

tmimel Dyisas, manan di kenen, “Di la fa tlo Filip
ge, ta sanata ge teen di dungan i kayu fig.” 49 Na
man Natanyél di kenen, “Sér, ge sa Nga i Dwata, na
ge saiHari di Israél.” 50 Na man Dyisas di kenen,
“Ftoo ge ke du mda di kman-gu dun ta teenta ge di
dunganikayufig? Midul fa dééidad tnikeng nimo
teenam.” 51 Na manan di dale, “Too glut i man-
gu di gamu, na nun du kadang, teenyu i langit ta
mguka, na myak na 1é tufa i dad kasaligan i Dwata
salu di do, i dnagit Nga To.”

2

I'song di lunsud Kana

1Di gatlun du, nun song di lunsud Kana ditu di
probinsya Galili. Na ditu i yé Dyisas. 2Na léla nlak
Dyisas na i dad to galan tdo, taman 1é ale magin.
3 Na kanto mti i binu, ta man yéan di kenen, “Ta
landeé sa binula.” 4 Bay baling man Dyisas di yéan,
“Libun, nang ge Imabet di nimogu. La fa kel i bang
kfitegu i kdatahgu.” > Na man i yéan di dad snalig,
“Nimenyu balu dét dekan gamu.”

6 Na nun nam namuh déé galla gumkah éél du
alob i dad Dyu du yé lalola di kafaglutla. Na kat
satu namuh ayé, lime ku demen nam lata i laman.
7Na yé duenam man, ta man Dyisas di dad snalig
ayeé, “Fananoyu ééli dad namuh ani.” Na fananola.
8 Na fnge man Dyisas di dale, “Mwe gamu, na bléyu
di to magot i song.” Na ta banléla di kenen. 9 Na
ta tilew i to magot i song i éél ta mbaling binu.
La sa gadéan gumda i binu ayé. (Bay lo yé gmade
dun i dad snalig mwe i é€él gine). Taman, ta tlon
i lagi sansong, 10 na manan di kenen, “Yé galla

nimo di dad song funala blé i binu too fye, na ku
ta bong ginum i dad to, yé klola mlé i binu la too
fye neman. Bay ge, ani klom baling falwa i too fye
binu.” 11 Yé tnanin tnikeng nimo Dyisas du fye
fiten i kdatahan, taman, ta ftoo di kenen i dad to
galan tdo. Na ditu gumimoan dun di lunsud Kana
di Galili.

12 Na kafnge ayé, ta mda Dyisas salu di Kaper-
naum, na maginiyéan, na dad flanekan, nalé man
dad to galan tdo, na mne ale ditu di Kapernaum di
1a mlo.

I nimo Dyisas di Bong Gumné Gumangamfu di
Dwata
(Matyu21:12-13; Mark 11:15-17; Luk 19:45-46)

I3Natamdadongnanifista dnagit dad Dyu Fista
Du Kaglius, taman, fles Dyisas ditu di Dyérusalém.
14 Na kanto kel ditu, ta fusuk di Bong Gumne
Gumangamfu di Dwata, na nun teenan dad to
fabli dad safi, bilibili, na abun. Na lé sudeng déé
i dad to gal sasambi filak. 15 Na mimo Dyisas fas
tali, na ndalan i kdee mne di gumne ayé, balu i
dad bilibili na i dad safi. Na lugadan dad lamisa
i dad to sasambi filak, na sabulan i dad filakla.
16 Na klon blaling di dad to fabli abun, na manan,
“Nebeyu lamwa i dad fabliyu ani. Nangyu fan-
baling fadyan i gumné Magu.” 17 Na di kaklinge i
dad to galan tdo ayé, ta gafaldamla i sulat di Tnalu
Dwata, manan, “I kalbong nawagu i Gumnéam
dmine salngad lifoh di lam nawagu.”

18 Na kanto teen dad ganlal i dad Dyu i nimo
Dyisas ayé, snalekla kenen, manla, “Nun tnikeng
gaganam nimo ke du gudmilémi dun na nun
ktoom mimo ayé?” 19 Na tmimel Dyisas, manan,

“Lanbayu i Gumne Dwata ani, na 1égu man fdak
di lam i tlu du.” 20 Na manla di kenen, “Fat falo
nam fali klo mimo6 i Gumné Dwata ani, na lom
1é fdak di lam i tlu du?” 21 Bay i gumné man
Dyisas ani dunan i lawehan. 22 Na yé duenam
man, kanto mték Dyisas di fati, ta gafaldam dad
to galan tdo i manan ayé, na ta fantoola i gsulat di
Tnalu Dwata, na i man Dyisas. 23 Na di klo Dyisas
fanak di Dyérusalém dilam i Fista Du Kaglius, nun
dee dad to ftoo di kenen du mda di kitela dad
tnikeng nimoan. 24 Bay Dyisas, 1a ti snaligan ale du
ta sanan gade i fandam i kdee dad to. 25 Na balu

landé tmulen kenen ku dét mne di fandam i dad
to, du ta sanan gade i fandamla.

3

Dyisas na Nikodimus

1 Na nun satu ganlal di dad Dyu, yé dagitan
Nikodimus, na kenen satu Farisi. 2 Di satu ki-
fuh, salu kenen di ku Dyisas, na manan dun, “E
Sér, gadémi na ge i satu to tamdo mda di Dwata,
du landeé to gmagan mimo dad tnikeng gambet i
teenmi dini ku ise Dwata i magin di kenen.” 3 Na
man Dyisas di kenen, “Too ti glut i man-gu di ge

ani, na landé to mite™ i Kagot Dwata ku la 1éan
sut samfulé.” 4 Na smalek Nikodimus, manan,

“Dét kibo i satu to 1é sut samfulé ku ta tua kenen?
Lande kiboan samfulé di lam tien i yéan du fye 1é

man sut.” 5> Na tmimel Dyisas, manan, “Too ti glut
i man-gu di ge. Silang gfusuk i satu to di Kagot i
Dwata ku sut kenen fagu di éél na di Tulusi Dwata.
6 Du ne sut di to, to kenen, na ne sut di Tulus i

* 3:3 3:3ve gumtatekan gakuf.

Dwata, Imalo di Tulus Dwata. 7 Taman, nang ge
tikeng di kman-gu dun di ge, 1a fakay ku la 1é gamu
sutsamfulé. 8Kaflingenta dun, inus, mbal tati fiho
i gusalun, lingem ilukan, bay knéan 1a gadé ku ne
gufdun, na i gusalun. Salngad ani kdee dad to sut
fagu di Tulus i Dwata.” ° Na smalek Nikodimus,
manan, “Det ke i kfagu na mgimo ani?” 10 Na
tmimel Dyisas, manan, “Geisatu to tamdoidad to
Israél, nalaam kadi glabat ani? 11 Too ti glutiman-
gu di ge. Ne i gademi, yé tdomi, na ne i teenmi, ye
tulenmi, bay knean sana la kaftooyu dad manmi.
12Kula fantoomi ta tulen-gu di ge gabla di kagkah
dini di tah tana, dét i kibo kaftoom ku ye tulen-gu
di ge i kagkah ditu di langit? 13 Lande ti to Imen
gfusuk di langit, bay lo do dnagit Nga To, du yé
gumdagu di langit.

14 “Di munan, tlawéng Mosis i ulad tambaga di
banwe landé to mné ditu na nketan fdatah. Na do,
i dnagit Nga To, salngad ayé kadang i kagkahgu
du tlawéngla agu di kayu, na nketla agu fdatah,
15dufyeikdee dad to ftoo di do gfunla nawa landé
sen. 16 Du mda di too kalbong nawa Dwata i kdee
dad to di klamang banwe, blén i sen Ngaan du fye
ne i to ftoo di kenen, la ti malmon, bay gfunan
nawa lande sen. 17Ise ku yé duen Dwata mdek i
Ngaan salu di tah tana ku falnayaman i dad to, bay
falwaan ale.

18 “Na ne to ftoo di Nga i Dwata, ta la falnayam
Dwata dun, bay ne to la ftoo di kenen, ta nukum di
kaflayam du la fantoon i sen Nga Dwata. 19 Na ani
duen Dwata falmayam du ta salu dini i Salo di tah
tana, bay i dad to, knangla i Salo du yé kanbongla

nawa ikifuh du ta teenidad sasé nimola. 20Duito
mimo sase, knangan i Salo, na la mayean fdadong

di Salo ta teen i dad sasé nimoan. 21 Bay i to tluh
nimoan, fdadong kenen di Salo du fye teen na i
kdee dad nimoan slame mda di Dwata.”

I'man Dyan Gal Munyag gabla ku Dyisas

22 Kafnge ayé, ta mda Dyisas na i dad to galan
tdo salu di probinsya Dyudiya. Fanak kenen déé
la mlo, na munyag. 23 Na 1é munyag Dyan ditu di
satu tukay banwe dnagit Enon mdadong di Salim
du nun bong éél ditu. Na nun dee dad to salu di
kenen du fbunyag ale, 24du di du atu, 1a fa blanggu
Dyan.

25 Na di satu du, i dad to gal tdo Dyan, sgil ale
i satu Dyu gabla di kafbunyag. 26 Taman, ta salu
ale di ku Dyan, na manla di kenen, “E Sér, gafal-
damam i demem gal sgalak ditu di faltu Dyordan,
dunanigalam tulen? Gal kenen munyag, nata too
dee dad to magin di kenen.” 27 Na man Dyan di
dale, “I to tana, landé gnaganan ku la blé Dwata
dun di kenen. 28 Balu gamu sa, ta lingeyu i man-gu
di gamu na ise do Krayst, i Mgalék Dwata, bay dek
Dwata agu muna di kenen. 29 Ku nun sansong, yé
gumagin i libun di demen song. Na mda i to mne
di bleng, fatanan ktalu i lagi sansong. Na ku ta
lingen, too bong i klehewan. Na do i mne di bleng,
salngad ayé ksikof i do klehew. 30 La fakay ku la
midul i kenen kdatah, na do, too midul i kdanagu.

31 “Ku ne mda di langit, kenen mdatah di kdee.
Né mda di tah tana, lo to tana kenen, na yé santu-
lenan i kagkah di tah tana. Bay ne mda di langit,
mdatah kenen di kdee. 32 Na balu ku tulenan i

ta teenan na i ta lingen, bay knean, la dee ftoo di
tulenan. 33Bay ne to dmawat i tulenan, yé fgadean
na Dwata too ti glut. 34 Na i to ta dek Dwata, lo yé
manan i tnalu Dwata du la gagan bantas i kablé
Dwata i Tulusan di kenen. 35 Bong nawa Ma i
Ngaan, taman ta fagotan di kenen i kalbong kdee.
36 Na ne to ftoo di Nga Dwata, gamdawat nawa
landé sen. Bay neé i to la ftoo di Nga Dwata, la
gamdawatan nawa landeé sen, bay klonto mneé di
tahan i kalbut Dwata.”

4

Dyisas na i libun mda di Samarya

1Ta linge dad Farisi mas dee i dad to gebe na
bnunyag Dyisas di ku Dyan. 2 (Bay di ktoon, ise
ku Dyisas i munyag, bay i dad to galan tdo). 3 Na
kanto linge Dyisas i man dad Farisi ayé, tnagakan
Dyudiya, na samfulé di Galili. 4 Na la fakay ku la
magun di Samarya.

> Na manak Dyisas magu, ta kel di satu tukay
banwe dnagit Sikar glam di Samarya mdadong di
tana ta blé tdohan Dyékob di ku Dyosip, i ngaan.
6 Na déé i sana sol éél Dyékob. Kanto ltu i du, ta
sudeng Dyisas di saféd i sol éél ayé du ta mlungay
magu.

7-8 (Bay la déé dad to gal tdo Dyisas du ta fles ale
mayad knaan di lunsud). Na la mlo mda ayé, ta
nun satu libun mda di Samarya kel di sol éél ayé
du smulu. Ta man Dyisas di kenen, “Begam agu
finum.” 9 Na tnimelilibun ayé Dyisas, manan, “Ge
satuDyu, nadosatulibun mda di Samarya. Kanké
kumnige ééldido?” (Yé duenan man ayé du suteh
nawa i dad Dyu na i dad to di Samarya). 19 Na

1é tmimel Dyisas, manan, “Ku lom gadé moon i
knaye Dwata blé di ge na ku dileam i to mni éél di
ge, ta ge 1 baling mni di do du banléta ge éél mlé
falaminawa.” 11 Namanilibun ayé dikenen, “Bay
Sér, lande sa weam €é€l, na too mngalam i sol éél
ani. Ne gumweéam dé i manam éé€1 ayé mlé falami
nawa? 12Yé mléisol éél ani di gamiigutambulmi,
Dyékob. Di munan, dini galla gumwe ninumla i
dad ngaan na dad Imanafan. Kan? Mas mdatah
ge ke di ku Dyékob?” 13 Na tmimel Dyisas, manan
di kenen, “Neito minum di éél ani, 1é malinuman.
14Bay ne i to minum i éél blégu, ta 1a 16 man mal-
inuman kel di landeé sen, du i éél blégu ayé mgimo
sfutdilaminawan namlé kenen nawalande sen.”
15 Na man i libun ayé di ku Dyisas, “E Sér, banlém
agu éél manam ayé du fye tala malinumgu, na fye
talalé agu samfulé smulu dini.” 16 Na man Dyisas
di kenen, “Mda ge. Nngém yaanam, na samfulé ge
dini.” 17 Na tmimel i libun ayé, manan, “Landé sa
yaan-gu.” Na man Dyisas di kenen, “Too i manam
ayé na lande yaanam. 18 Bay ta lime sa i kdee
yaanam, na i lagi demem ani, ise yaanam. Too
i manam ayé.” 19 Na man i libun ayé di kenen,
“Fantoogu na ge satu tugad i Dwata. 201 dad
gutambulmi, yé gumangamfula di Dwata di bulul
ani, bay gamu dad Dyu, yé manyu Dyérusalém i
gumangamfu di Dwata.” 21 Bay man Dyisas di
kenen, “Fye ku fantoom i man-gu di ge ani. Kel
i du ta ise di bulul ani ku demen di Dyérusalém i
gumangamfu di Ma. 22 Gamu dad to di Samarya,
la dileyu i fnangamfuyu. Bay gami dad Dyu, dilémi
i fnangamfumi du yé sa gumda i kagalwa di dad
Dyu. 23 Bay fan kel i du, na ani ta dini, i dad to

too dunan mangamfu di Dwata, mangamfu ale
mda di nawala na di ktoon. Ani i kfangamfu di
Dwata knaye Ma di dad to mangamfu di kenen. 241
Dwata, Tulus kenen, na yé duenam man, ne i to
mangamfu di kenen, 1a fakay ku 1a mangamfuan
mda di nawan na di ktoon.” 25> Na man i libun
ayeé di kenen, “Gadegu gadini i Mgalék Dwata, i
dnagit Krayst, na ku ta kel kenen, fbatengan fgade
i kdee.” 26 Na man Dyisas di kenen, “Do sa i
manam ayeé, dunan i ta stulen di ge ani.”

27 Na kafnge ayé, ta 1é kel i dad to galan tdo,
na tikeng ale du ta yé demen stulen libun. Bay
landeé balu satu di dale gamlas smalek ku dét i
knayean, nakudétiduenan stulen di kenen. 28 Bay
ilibun ayé, tnagakan i namuhan, na ta samfulé di
lunsud du tnulenan i dademen, 29 na manan, “Flal
gamu na neyeyu. Nun to ditu ta tulenan do i kdee
dad nimogu. Keng kenen Krayst, i Mgalék Dwata.”
30 Na ta mda ale lamwa di lunsud ayé du salu ale
ditu di ku Dyisas.

31 Na di lam i dad to ayé la fa kel di ku Dyisas,
fakdo dad to galan tdo di kenen, manla, “Amu, beg
ge kmaan.” 32 Bay man Dyisas di dale, “Nun sa
do knaan i layu gadé dun.” 33 Na sasalek i dad
to galan tdo, manla, “Keng ta nun tmunda dun
knaan?” 34 Na man Dyisas di dale, “Yé do knaan
dunan i kimen-gu i knayé Ma, dunan i mdek do,
na i kafngegu i fimoan do. 35Ise yé galyu man,
‘Fat bulen klon kel i bang kamtu?’ Bay ani man-
gu di gamu. Neyeyu i dad fele du ta tagah, na ta
gabla ale kantu. 361 to kamtu, nun sukéyan, na
santifunan i dad ulé du fye gfunla i nawa landé

sen. Na yé duenam man, i to mlah na i to kamtu,
sasatu ale flehew. 37 Taman, too glut i galla man,
‘Mahal ito mlah, na mahalito kamtu.” 38 Ta dekta
gamu kamtu di ise gamu fanlah. Dademe i mlah
dun, bay gamu gamdawat lubayla.”

39 Na nun dee dad to ftoo di ku Dyisas mda di
lunsud ayé di Samarya du mda di ktulen i libun
ayé,dumanan, “Ta tulenan doikdee dad nimogu.”
40 Na kanto kel i dad to ayé di ku Dyisas, beg
ale fakdo di kenen du fye fanak di safédla, taman
fanak kenen ditu lwe butang klon. 41 Na nun fa

dee dademe to ftoo di kenen du di laman fanak di
banwela, gal kenen tamdo. 42Na man i dad to di

libun ayé, “I kaftoomi ise ku lo mda di ktulenam
dun di gami, bay ta toomi linge di kenen, na ta
gademikenen i Falwa i dad to di klamang banwe.”

I kafgulé Dyisas nga i ganlal

43 Na kafnge lwe butang, ta mda Dyisas mulé
di Galili. 44Yé man Dyisas, “I tugad Dwata la sa
nafe idad to dun di kenen banwe.” 45 Bay kakelan
di Galili, toola kenen dnawat, du ta ale di Fista
Du Kaglius di Dyérusalém, na ta teenla kdee dad
nimoan ditu.

46 Na kafnge ayé, ta samfulé Dyisas di Kana di
Galili, dunan i banwe gufambalingan binu i éél.
Na nun satu ganlal déé nun tduk i ngaan lagi ditu
di Kapernaum. 47 Na kanto linge i ganlal ayé na
ta kel Dyisas di Galili fdu di Dyudiya, salu kenen
di ku Dyisas na fakdo di kenen du fye gatu Dyisas
di Kapernaum fye fan-guléan i ngaan du ta fan
mati. 4 Bay man Dyisas di kenen, “Balu man ge,
leg. Landeé di gamu ftoo di do, silang ku teenyu i

tnikeng nimogu na ile i kdatahgu.” 49 Bay man i
ganlal ayé di ku Dyisas, “E Amu, beg ge salu gatu
di lam i ngagu la fa mati.” 50 Na man Dyisas di
kenen, “Mulé ge nan du ta mgulé i ngaam.” Na
fantoo i ganlal ayé i man Dyisas di kenen, na ta
mda mulé. 51 Na di kuléan, snitong dad fasakan
kenen, na manla, “Ta mgulé i ngaam.” 52 Taman,
snalekan ale, manan, “Dét kibo du kgulé i ngagu.”
Na tmimel ale, manla, “Ta kléh i du balfabi kakah
iinitan.” 53 Na i ganlal ayé, ta gafaldaman i kman
Dyisas dun di kenen di ta kléh i du, “Ta mgulé i
ngaam.” Na ta toon fantoo Dyisas, na lé magin i
kdee dademen di gumneéan. >4 Na yé galwe tnikeng
nimo Dyisas, na déé gumimoan dun di Galili di
kakelan fdu di Dyudiya.

S

I kafgulé Dyisas i to di Bétsata

1 Na kafnge ayé, nun fista i dad Dyu di
Dyérusalém, na salu Dyisas ditl. 2 Na nun lanaw
déé di Dyérusalém, na yé dagit dun di talu Hibru
Bétsata. Na déé gumneé i lanaw ayé di saféd i
gufusuk i dad bilibili, na nun lime dalan tufa i
nun slung. 3 Na nun dee dad to milé déé sahal
tdukla. Nun dad bute, na kimay, na dad to la
galyakilawehla. Na tadé ale fanak déé du fatanla
i ksambug i éél. 4 Du slaan nun satu kasaligan i
Dwata gal tufa salu di lanaw ayé, na snambugan i
éél. Na di kafnge i kasaligan smambug, né i guna
falnab, yé mgulé balu dét i tdukan. 5 Na nun satu

to déé ta tlu falo walu fali i ta klon fandas. ¢ Na
kanto teen Dyisas kenen di gumiléan, gadéan na

ta mlo nan i tduk i to ayé, na manan di kenen,
“E leg, maye ge ké mgulé?” 7 Na tmimel i to ayé,
manan, “E Sér, lande tmabeng do falnab di éél
ku ta magsambug, na di lamgu la fa gafalnab, ta
gal guna i dademe.” 8 Bay man Dyisas di kenen,
“Tadag ge, fantifasam i gumiléam, na magu ge.”
9 Na di kman Dyisas ayé, tade mgulé i to ayé, na
ta fantifasan i gumiléan, na ta mda magu. Na
mgimo ayé di Du Kaftud i dad Dyu. 10 Taman,
man i dad Dyu di to ayé, “Du Kaftud sa ani, na la
fakay di uldin Dwata gito ku nebem i gumileam
di Du Kaftud.” 11 Na tmimel kenen, manan, “I to
famgulé do, yé i man do, ‘Fantifasam i gumiléam
na magu ge.” ” 12 Na snalekla kenen, manla,
“Simto ke i mdek ge mebe i gumileéam na mdek ge
magu?” 13 Bay la gade i to ayé ku simto i famgulé
dun du ta dee dad to stifun déé, na ta talgunus
Dyisas mda. 14 Bay kafnge ayé, teen Dyisas kenen
di Bong Gumné Gumangamfu di Dwata, namanan
dun, “Na ani, du ta mgulé ge, ta nang ge 1é fagsala
talé man matnuiksasé mkel di ge.” 15 Na ta mda i
to ayé, na tnulenan dad ganlali dad Dyu na Dyisas
ifamgulé kenen.

16 Taman, tanbula falnayam Dyisas du ta fan-
guléan i to ayé di Du Kaftud. 17 Bay man Dyisas
di dale, “La ftud i Magu kenen mimo kel ani. Na
yé duenam man, 1é agu do mimo.” 18 Taman, too
midul kayeé 1 dad ganlal i dad Dyu meye kfagu
kfatila kenen du yé fandamla, ta lwe salaan. Ise
ku lo Inafaan i uldin gabla di Du Kaftud, bay di
kmanan dun na Dwata kun i Maan, ta fasalngadan
1 kton di Dwata.



Dyan 5:19 xvi Dyan 5:29

I kdatah i Nga Dwata

19 Bay tmimel Dyisas, manan di dale, “Too ti
glut i man-gu di gamu na do i Nga Dwata, landeé
gnagan-gu nimo ku lo do. Lo yé nimogu i teen-gu
di ku M4, na né i nimo Ma kenen, yé 1égu do nimo.
20 Du mda di kalbong nawa Ma do, galan fite di

do i kdee nimoan. Na nun fa dademe i fanan fite
di do i mas gamtikeng di ta muna nimoan du fye

too gamu tikeng. 21 Du gal nték Magu i dad mati
na banlén ale nawa, 1é salngad ayé, banlégu nawa
ku simto i knayégu banlé. 22 Na landé nukum M3,
balu simto dun. Bay ta blén di do i kdatah mukum
i kalbong kdee, 23 du fye i kdee dad to, nafela agu
salngad kafela di ku Ma. Kune tola mafe do, laléan
nafé Magu, i mdek do.

24 “Too ti glut i man-gu di gamu, na ne to flinge
di Tnaluigu na ftoo di mdek do, nun nawan landé
sen, na ta la kenen falnayam, du ta gifal mda di
fati salu di nawa lande sen. 25 Too ti glut i man-gu
di gamu. Fan kel i du, na ani ta dini, ta linge dad
to mati di dad salala i talu i Nga Dwata. Na neé to
too flinge, mlawil kenen. 26 I Magu Dwata, kenen
gutambul i nawa, na ta léan agu nimo gutambul i
nawa. 27 Na ta 1é blé Magu di do i kdatah na ktoo
mukum du do sa dnagit Nga To. 28 Bay nang gamu
tikeng di kman-gu ani, kel i du na i kdee dad mati
déé di lbangla, lingela i talugu. 29 Na lamwa ale
di dad lbangla, na née dad to mimo fye, mték ale
na mlawil. Na né dad to sasé nimola, mték ale na
falnayam.

Idad tmulen gabla ku Dyisas

30“Lande gnagan-gu nimo kulo do. Bay mukum
agu lmalo di man Ma di do. Taman, tluh i
kukumgu du ise ku do knayé i nimen-gu, bay i
knaye Ma, du kenen i mdek do. 31 Na ku lo do i
tmulen gabla di ktogu, balula fantooyu agu. 32Bay
nun fa satu tmulen gabla di do, na gadegu na i
kdee manan gabla di do slame glut. 33 Gamu sa
i mdek dad to di ku Dyan du fsalekyu kenen, na
ta tulenan i kaglutan. 34 Bay ise ku yé gusmaliggu
1 man dad to gabla di do, bay logu man ani du
fye galwa gamu. 35 Na Dyan, gambet kenen salo
mneng na tmuyal di gamu, na flehew gamu la mlo
di nengan.

36 “Bay nun tmulen gabla di do too mdatah fa
di ktulen Dyan. I dad nimo ta fimo Ma do, yé
tmulen gabla di do na ilé na dek Ma agu. 37 Na
Ma, i mdek do, 1é kenen i tmulen gabla di do. Bay
gamu, 1a Imenyu Iminge i taluan, na la léyu lmen
mite i bawehan. 38 Na yé duen la mnab di nawayu
i Tnaltian du la fantooyu i ta dekan. 39 Na galyu
ganbet i Tnalu Dwata du yé man nawayu mda
déé gamfun gamu nawa lande sen, na blaam yé
tmulen gabla di do. 40 Bay knéan, 1a maye gamu
salu di do du fye gfunyu i nawa. 41 Na ise ku yé
fanngabalguikdayenidad to,42bay gadéegu gamu,
na gadeégu la kanbongyu nawa i Dwata. 43 Salu
agu dini fagu di dagit Ma, bay layu agu dnawat.
Bay ku nun to salu dini di kenen dagit, baling yé
dnawatyu. 44 Na yé knayeyu i kdayen i dademeyu
to, bay layu nusal kdayen mda di too glut Dwata.
Taman, lande kiboyu ftoo. 45 Bay nangyu fandam
ku do i tmulen gamu di Magu, bay Mosis, i gumgal

nawayu, yé sa tmulen gamu. 46 Ku glut ftoo gamu
di man Mosis, 1&é gamu ftoo moon di do du smulat
Mosis gabla di do. 47 Bay du la fantooyu i dad sulat
Mosis, dét kiboyu ftoo di dad man-gu?”

6

I kafkaan Dyisas i dee dad to
(Matyu 14:13-21; Mark 6:30-44; Luk 9:10-17)

1Kafnge ayé, ta mifal Dyisas di Lanaw Galili, ku
demen Tibiryas. 2 Na dee dad to Imalo kenen du
ta teenla i dad tnikeng nimoan, dunan i kafguléan
dad to fandas. 3 Bay mnagad Dyisas di satu bulul,
na sudeng dita magin i dad to galan tdod. 4 Na
ta mdadong nan i fista i dad Dyu dnagit Fista Du
Kaglius. 5 Kanto tukeng Dyisas na meye, teenan
i dee dad to salu di kenen. Ta manan ku Filip,
“Ne gumayadto knaan gabla fkaan di kdee dad
to ani?” 6 (Yé duen Dyisas smalek ani gine du
lon tnilew Filip, du ta sanan gade ku dét i fanan
nimo). 7 Na tmimel Filip, manan, “Balu ku yé btas
knaan salngad di sukéy i satu to di lwe latuh du
klon talbaho, 1a ti kat kdee dad to ani, balu ku too
tukayiknaanla.” 8 Nalé talu satu to gal tdo Dyisas,
dunan Andru, i flanek Simon Piter, na manan di
ku Dyisas, 2 “Nun nga lagi dini, na nun neben lime
batu fan na lwe batu nalaf, bay dét gukmamu ani
di kdee dad to ani?” 10 Bay man Dyisas di dad
to galan tdo, “Fsudengyu i dad to ani.” (Na nun
dee bnas déé). Taman, ta sudeng i dad lagi, nun
dad lime libu i kdeela. 11 Na ta nwe Dyisas i fan
na fasalamat di Dwata, klon malel dun di dad to
sudeng. Na lé salngad ayé i nimoan di nalaf. Na

kmaan i kdee dad to ayé kel di kabsolla. 12 Na
kanto ale bsol, man Dyisas di dad to galan tdo,
“Santifunyu ilukasla ta malmo.” 13 Na yé duenam
man, ta santifunla lukasifan mda dilime batu fan
fkaan Dyisas di dad to ayé, na yé kdeen sfalo lwe
been fno. 14 Na kanto teen i dad to kmaan ayé i
tnikeng nimo Dyisas, manla, “Ani i tugad Dwata
sanfatanto dek Dwata salu di tah tana.” 15 Na gade
Dyisas na fan ale salu di kenen du fye nweéla na
gnagala nimo harila. Taman, ta mda kenen salu di
bulul lon satu.

I'kagu Dyisas di tah i lanaw
(Matyu 14:22-33; Mark 6:45-52)

16 Na di kasdaf i du, ta salu i dad to galan tdo
ditu dilanaw. 17 Na ta smakay ale aweng, na mifal
ale di lanaw salu di Kapernaum. Ta kifuh nan,
bay la fa kel Dyisas di dale. 18 Na ta malbang lwek

mda di kbalinus. 19Na kanto lime ku demen nam
kilumitru i kawagla di Kkilil, ta teenla Dyisas, na

tadé kenen magu di tah i lanaw salu di dale. Na
too aleliko. 20Bay man Dyisas di dale, “Nang gamu
likd du do sa ani.” 21 Na mda ayé, too ale lehew
fsakay kenen. Gali ale lamyalo, ta dmuung ale di
gusalula.

22 Na di tmadol du, sana kfanak i dademe dad
to di faltu i lanaw. Tagneéla teen na lo satu aweng
déé,dunanitasnakaydad galto tdo Dyisas, naléla
gade di ta kda i dad tdoan mifal, 1a magin Dyisas
kenen. 23 Bay nun dad aweng mda di banwe
Tibiryas dmuung déé di saféd i gukmaan dad to
i fan di ta kafnge i Amuto fasalamat. 24 Na kanto
teen i dad to ayé na ta la déé Dyisas na i dad to

galan tdo, ta mda ale maweng salu di Kapernaum
du fanngaballa Dyisas.

Dyisas i knaan mlé nawa

25 Na kantola teen Dyisas ditu di faltu, ta
snalekla, manla, “E Sér, kilen kakelam dini?”
26 Na tmimel Dyisas, manan, “Too ti glut i man-
gu di gamu ani. Yé duenyu mngabal do du ta
gamkaan gamu fan, na ta bsol gamu. Ise ku
yé duenyu mngabal do ku mda di kaglabatyu i
tnikeng nimogu. 27 Nang gamu faflayam mngabal
i knaan mlal mlanas, bay yé gufaflayamyu mnga-
baliknaanla mlanasmlé nawalandé sen. [ knaan
ani, yé mlé dun di gamu i dnagit Nga To, du Dwata
Ma, ta fankahan ileé i kdatah ta blén dun.” 28 Na
snalekla Dyisas, manla di kenen, “Dét i nimoOmi fye
nimenmi knaye i Dwata?” 29 Na tmimel Dyisas,
manan di dale, “Ani i nimo fimo Dwata gamu, ftoo
gamu di dekan.” 30 Taman, manla dun, “Dét i
tnikeng nimoam fitem gami du fye ftoo gami di
ge? 31 Di munan, gamkaan i dad gutambulmi di
banwe landé to mné ditu i knaan dnagit mana
salngad di ta gsulat di Tnalu i Dwata, manan,
‘Banlén ale knaan mda di langit du fkaanan dale.
» 32Bay man Dyisas di dale, “Too ti gluti man-gu di
gamu, ise ku Mosis i mlé knaan atu mda di langit,
bay Maguigal mléitoo knaan mda di langit. 33Du
yé knaan blé Dwata dunan i tufa mda di langit na
mlé nawa di dad to di klamang banwe.” 34 Taman,
manla di kenen, “E Sér, sigim gami banlé i knaan
manam ayé.” 35 Na man Dyisas di dale, “Do sa i
knaan mlé nawa. Ne i to salu di do, ta la ti bitilan,
na neito ftoo di do, ta la malinuman.

36 “Bay ta man-gu di gamu, balu ta teenyu agu,
kneéan sana la kaftooyu. 37 Bay i kdee dad to blé
Ma di do, salu ale di do, na né i to salu di do, 1a sa
nang agu dun. 38 Na ise ku yé duen-gu tufa mda di
langit ku nimogu i do knaye, bay nimogu i knaye
imdek do. 39 Na ani knayéan, nang nun flanahgu
balu satu di kdee dad to blén di do, du yé kayean
ku sdulégu ale nték di fulé du. 49 Du ani knaye i
Magu na kdee meye di do i Ngaan na ftoo di do,
gamdawat nawa lande sen, na ntékgu ale kadang
di fulé du.”

41 Mungagidad Dyu du man Dyisas, “Doiknaan

tufa mda dilangit.” 42Manla, “Ise kenen ke Dyisas,
1 nga Dyosip? Diléto sa maan na yéan. Na kan
ku manan kenen tufa mda di langit?” 43 Na yé
duenam man, man Dyisas di dale, “Nang gamu
sigi mungag. 44 Lande to gsalu di do silang ku Ma,
i mdek do, mebe kenen, na do i mték dun di fulé
du. 45 Ta smulat i dad tugad i Dwata, manla, ‘I
kdee dad to, tdo Dwata ale,” taman, ne i to flinge
na gamwe tdo mda di ku Ma salu di do. 46 Na ise ku
yé kayégu man ku ta nun to lmen mite ku Ma, du
lo do i mda di Dwata i ta mite ku Ma. 47 Too ti glut
iman-gu di gamu, né i ftoo, nun nawan lande sen.
48 Do sa i knaan mlé nawa. 491 dad gutambulyu,
kmaan ale mana di banwe landeé to mne ditu, bay
knean mati ale. 50 Bay mahal i knaan tufa mda di
langit, du ne i to kmaan dun, 1a sa matin. 51 Do sa
i knaan tufa mda di langit, i mlé nawa. Na neito
kmaan i knaan ani, mlawil kel di landeé sen. Na yé
knaan blégu dunan i lawehgu du fye mlawil i dad
todi klamangbanwe.” 52Na yé gumdaan too minit
kasbalew i dad Dyu, manla, “Dét kibo i to ani mlé

digitoilawehan duknaanto?” 53 Naman Dyisas di
dale, “Too ti glut i man-gu di gamu, ku 1a knaanyu
iungad idnagit Nga To, na ku la ninumyu i litéan,
la gamdawat gamu nawa. 54 Bay né i to kmaan i
ungadgu na minum i litégu, ta nun nawan lande
sen, na ntékgu kenen di fulé du, 55 du i ungadgu
too glut knaan, na i litégu too glut ninum. 56 Na
ne i to kmaan i ungadgu na minum i litegu, mné
kenen di do na 1é agu mne di kenen. 57 Yé mdek
do Ma, dunan gutambul i nawa, taman, 1&é nun
nawagu mda di kenen. Na né i to kmaan do, nun
nawan fagu di do. 58 Yé knaan mda di langit. La
ti salngadan di mana knaan i dad gutambulyu di
munan du balu kmaan ale, knéan mati ale. Bay
ne i to kmaan i knaan man-gu ani, mlawil kel di
landeé sen.” 59 Yé man Dyisas di katdoan di gumne
gal gustifun i dad Dyu di Kapernaum.

Idad taltian mlé nawa landé sen

60 Na kanto linge dademe dad to gal tdo Dyisas
1 manan ayé, manla, “Too blat kastulen ani, na
too mlimah dmawat dun.” 61 Tadéan gade na
mungag ale gabla di manan gine, na manan di
dale, “Kan? Gamfatno nawayu ke i man-gu ani?
62 Kaflingenta dun, ku teenyu agu, i dnagit Nga To
magket samfulé di gumdagu, sana katno i nawayu
fa? 63LoiTulus Dwata gamlé nawa, ise ku gnagan
i dad to. I dad tnalu man-gu di gamu, mda di
Tulus i Dwata, na gamlé lawil. 64 Bay nun dademe
di gamu la ftoo.” (Yé man Dyisas du mda di
kagatbuan, ta sanan gadé ku simto i dad to la ftoo
di kenen, na ku simto i fan makal kenen di fati).
65 Na 1é kenen talu, manan, “Yé duen-gu man di

gamu lande to gsalu di do silang ku kdaan di ku
Ma.”

66 Taman, dee dad to galan tdo tmagak kenen,
na tala magin ale di kenen. 67 Na yé duenam man,
snalek Dyisasisfalo lwe, manan, “Na, gamu? Léyu
agu tnagak ke?” 68 Na tmimel Simon Piter, manan
di ku Dyisas, “Amu, lande dademe gusalumi ku la
di ge, du ge gumda i dad tnalu mlé nawa landé
sen. 69 Ta ftoo gami, na ta gadémi na ge i Mtiu mda
di Dwata.” 70 Na man Dyisas di dale, “Do i malék
gamu dad sfalo lwe, bay knean i satu di gamu nun
busawan.” 71 Yé manan ani Dyudas, satu di dad
sfalo lwe, i nga Simon Iskariyot, i fan makal ku
Dyisas.

7

Dyisas naidad flanekan

1Kafnge ayé, lanngab Dyisas i probinsya Galili.
Ta la mayean lamngab di Dyudiya du fanngabal
kenen i dad ganlal i dad Dyu du kayeéla fnati. 2 Na
ta mdadong nan i kimo dad Dyu Fista i dad Slung.
3 Na yé duenam man, stulen i dad flanekan di
kenen, manla dun, “Tnagakam i banwe ani, na
salu ge ditu di Dyudiya du fye teen i dad to galam
tdo i dad tnikeng nimodam. 4Du ku nun to knayean
dilé i dad to, la ti bunin i dad nimoan. Na ge,
du gaganam mimo i kdee dad tnikeng ani, fitem
i kgaganam di klamang banwe.” 5 (Yé man dad
flanekan du la fa ftoo ale di kenen). 6 Bay man
Dyisas di dale, “La fa kel i bang kfitegu i kdatahgu.
Bay gamu, balu dét oras fakayyu nimo i knayéyu.
7Idad to nfun i banwe ani, 1a nang nawala gamu,

bay do i knangla du sigigu fite di dale i ksase i dad
nimola. 8Muna gamu gatunan di fista. La tayo agu
do gatu du la fa kel i banggu.” 9 Di kafngen man
aye, ftagak kenen déé di Galili di 1a mlo.

I ksalu Dyisas di Fista i dad Slung

10 Kanto gatu i dad flanekan di fista, yé klo
Dyisas 1é salu gatu, na la toon fgade dun. 11 Bay
fanngabal kenenidad ganlalidad Dyudéé difista,
na too ale smalek, manla, “Ta ne gumneé Dyisas?”
12Na nun dee dad to déé sutab gabla ku Dyisas. Yé
man dademe, “Fye kenen to,” bay man dademe,
“Ise glut ayé, bay lon fan-gaw i dad to.” 13 Bay
lande to mlas tmulen i fandaman gabla ku Dyisas,
du liko ale di dad ganlal i dad Dyu.

14 Na mdadong di kagatnga i fista, salu Dyisas
di Gumneé Gal Gumangamfu di Dwata, du tamdo.
15 Na too tikeng i dad ganlal i dad Dyu, na manla,
“Kan ani ku too gmade i to ani, na blaam lande
skulan?” 16 Na tmimel Dyisas, manan, “Ise ku
do gumda i tdogu, bay yé gumdaan di Dwata, i
mdek do. 17 Du née to maye mimo knaye i Dwata,
gadéan ku né gumda dad tdogu, ku mda di Dwata,

ku demen lo mda di do kto. 18 Du né to talu mda
di kenen kto, yé kayean ku dag i dad to kenen. Bay

ito maye ku magdayen i mdek dun, gsalig na la ti
tmulenan kéng. 19 Dunan sa, Mosis i mlé gamu i
uldin Dwata, bay lande satu di gamu mimen dun.
Kan ku nusalyu agu fnati?” 20 Na tmimel i dad
to ayé, manla, “Keng ta nun busawam. Simto ke
i musal fmati ge?” 21 Na tmimel Dyisas, manan
dale, “Lo satu i tnikeng nimogu, bay ta too ti tikeng
ikdeeyu. 22 Ta dek Mosis gamu fimo ilé dilaweh i

dad ngayulagi, bay blaamise kenenitoo gumdaan,
bay mda di dad gutambulyu. Taman, galyu fimo
ile di laweh i dad ngayu, balu di Du Kaftud. 23 Ku
fimo gamu ilé di dad ngayu di Du Kaftud mda di
kimenyu i uldin Mosis, kan ku lanbutyu agu di
kafgulégu i satu to di Du Kaftud? 24 Ta nang gamu
mukum mda di teen i matayu. Yé fye ku glalo di
too glut kukum.”

25 Na stulen dademe to déé di Dyérusalém,
manla, “Sawe dunan ani i to fanngaballa du
knayela fnati. 26 Bay neyeyu. Ta talu kenen di
blengidad to, nalande talu balu satu ku kamnang
dun. Keng ta gade dad ganlalto na kenen i Mgalék
Dwata? 27 Bay ku ta kel i Mgalék Dwata, landé
to gmade ku ne gumdaan, bay to ani, gadeto i
gumdaan.”

28 Na di katdo Dyisas di Gumne Gal
Gumangamfu di Dwata, falbongan i taluan,
manan, “Ta tooyu agu dilé ke, na ta tooyu gade
ku né gumdagu? I ksalugu dini, ise ku mda di
do knayé. I mdek do, too glut kenen, bay la
dniléyu dun. 29 Bay do, diléegu kenen du kenen
sa i gumdagu na kenen i mdek do.” 30 Taman,
tilewla kamfé kenen, bay landé gaganla nimo du
la fa kel i bangan. 31 Dee dademe to ftoo di kenen,
na manla, “Di kakel i Mgalék Dwata, la ti midul i
dad tnikeng nimoan di nimo i to ani.”

Fanla fakfe Dyisas
32Nalinge dad Farisiiksutabikdee dad to gabla
ku Dyisas. Taman, i dad Farisi na i dad ganlal
di kafaglut i dad Dyu, mdek ale dad sundalu du
kanféla Dyisas. 33 Yé duenam man, man Dyisas di

dad tostifundéé, “Tala mloiknegudisafédyuduta
fan agu samfulé di mdek do. 34 Na ku ta mda agu,
balu ku fanngabalyu agu, knéan la teenyu agu, du
la ti gafat gamu di gusalugu.” 35 Taman, sasalek
dad ganlal i dad Dyu, manla, “Né fan gusalu i to
ani ke du manan la teento dun? Keng salu ditu
di banwe i dad Grik gumneé i dademe Dyu du 1é
tamdo di dad to ise Dyu. 36 Du yé sa manan gine,
‘Ku ta mda agu, balu ku fanngabalyu agu, knean
la teenyu agu, du la gafat gamu di gusalugu.” Dét i
kayean man ayé?”

Eélmlé nawa

37Na i gusen du di fista ayé, yé too mabtas du.
Na di du ayé, tadag Dyisas, na falbongan i taluan,
manan, “Ne to malinum, salu di do na minum.
38 Du ani gsulat di Tnalu Dwata, ‘Mda di nawa i to
ftoo di do, samfut di kenen éél mlé nawa.” ” 39 (I
éél manan ayé dunan i guflingen di Tulus Dwata
ta fan gdawat i dad to ftoo di kenen. Bay di du atu,
lafa gabléiTulus Dwata dulafatoo gdawat Dyisas
ikdatahan).

Masgalel fandam i dad to gabla ku Dyisas

40Na dee dad to Iminge i man Dyisas ayé, manla,
“Dunan ani Tugad i Dwata sanfatanto.” 41 Na man
dademe, “Ani i Mgalék Dwata.” Bay man dademe,
“I Mgalék Dwata, ise ku mda di Galili, 42 du yé ta
gsulat di Tnalu Dwata na i Mgalék Dwata i satu
bel Hari Dabid, na yé gusutan di Bétléhém, dunan
i lunsud gumné Dabid di munan.” 43 Taman,
sahal fandam i dad to gabla ku Dyisas, 44 na maye
dademe to kamfe kenen, bay landé gaganla nimo.

45> Na samfulé i dad sundalu di dad Farisi na i
dad ganlal di kafaglut i dad Dyu, na snalek i dad

ganlal ale, manla, “Kan ku la nebeyu dun dini?”
46 Na tmimel i dad sundalu ayé, manla, “Lande to
Imen talu salngad kenen.” 47 Na smalek dad Farisi,
manla, “Kan ke? Ta 1é gamu mafgaw? 48 Ta nun ke
gadeyu to mda di dad ganlal i dad Dyu, ku demen
mda di dad Farisi ku ftoo di kenen? 49 Landean,
bay lo yé ftoo di kenen i dad to la gmade i uldin
Dwata fagu di ku Mosis, taman, falnayam Dwata
ale.” 50 Na déé Nikodimus, i satu Farisi i ta salu di
ku Dyisas di munan. Manan, 51 “Bay di dad uldin
Dwata di gito, silang nukum satu to ku ta lingeto
i dad tdoan, na ku ta teento i dad nimoan.” 52 Bay
tmimel ale, manla di kenen, “Kan? Lé ge mda di
Galili ké? Toom bnasa i ta gsulat di Tnalu Dwata
du fye gadéam na landé tugad i Dwata ku mda di
Galili.”
8

I'libun Imafa yaanan

1 Na kafnge ayé, kat satu to ta mda mulé. Bay
Dyisas, salu kenen ditu di Bulul Olib. 2Kanto mték
flafus di tmadol du, samfulé Dyisas di Gumne Gal
Gumangamfu di Dwata. Na nun dee dad to salu di
kenen, na yé duenam man, ta sudeng du tdoan ale.
3Na di laman tamdo, ta kel dad to gal tamdo i dad
uldin Dwata fagu di ku Mosis na i dad Farisi, na
nebela di ku Dyisasisatulibun gumahla di klafaan
1 yaanan di satu lagi, na ftadagla di bleng i dad
to. 4 Na manla di ku Dyisas, “E Sér, ta gumahmi i
libun ani di satu lagi. > Di uldin Dwata fagu di ku
Mosis di gito, manan ndak batu i mimo salngad

ani kel di kfatin. Na dét i ge man?” 6 Manla
ayé du limanla ku Dyisas, fye nun gumdala tmifu
kenen. Bay baling lkatot Dyisas, na smulat di tana,
gnamitan i tnaloan. 7 Bay sana ktadagla déé du
sigi ale smalek fa, na yé duenam man, ta 1é tadag
Dyisas, na manan di dale, “Ne i to lande sala di
gamu, yé muna mdak dun batu.” 8 Na 1é kenen
lkatot, na smulat di tana. 9 Na kantola linge i man
Dyisas ayé, sginut ale mda. Yé muna mda i dad
tua, klo i dademe. Na ta lo yé tagak déé Dyisas
na ilibun ayé. 10 Na ta 1é tadag Dyisas na manan
di libun ayé, “E bi, ta ne gumneé i dad to maye
falmayam ge? Ta lande tagak ke?” 11 Na tmimel i
libun ayé di ku Dyisas, manan, “Ta landean, Sér.”
Na man Dyisas di kenen, “Ku yé, balu do, la sa
falnayamta ge. Mulé ge na ta nang ge mimo sala.”

Dyisas i Salo mneng di klamang banwe

12 Na 1€ talu Dyisas di dad to stifun déé, manan,
“DoiSalo mneng di dad to di klamang banwe. Né
i to Imalo di do, la sa magun di gukmifuhan, bay
ta déé di kenen neng i Salo mlé nawa.” 13 Taman,
man dad Farisi di ku Dyisas, “Lom satu tmulen
gabla di ktom. La gabla fantoo dun.” 14 Na
tmimel Dyisas, manan di dale, “Balu ku logu satu
1 tmulen gabla di ktogu, slame glut i kdee tulen-
gu du gadegui gumdagu na i gusalugu. Bay gamu,
la gadeéyu i gumdagu na i gusalugu. 15 Ku mukum
gamu, yé gufdayu dun di kfagu i to tana, bay
do, landé nukumgu, balu simto. 16 Bay ku do
1 mukum, tade i kukumgu, du ise ku logu satu
i mukum, bay lwe gami Ma, i mdek do. 17 Na
ta gsulat di uldin ta blé Dwata di gamu na ku

masalngad i tulen Iwe to, glut i tulenla. 18 Tmulen
agu gabla di ktogu, na Ma i mdek do, 1é kenen
tmulen gabla di do.” 19 Taman, too ale smalek,
manla, “Né gumné i Maam?” Na tmimel Dyisas,
manan, “La dileyu agu, na la léyu dilé Ma, du ku
ta dileyu agu, léyu dile Ma.” 20 Man Dyisas i kdee
ani di katdoan di lam Gumne Gal Gumangamfu
di Dwata di gugkah i galla guftatek filak blé di
Dwata. Bay blaam, landé to gamkfe dun du la fa
kelibangan.

Langiti gumda Dyisas

21 Na 1é man Dyisas di dad Dyu, “Nun du,
mda agu, na fanngabalyu agu, na mati gamu di
kagsalayu. Yé duenam man, la gafat gamu di
gusalugu.” 22Yé duenam man, sasalek i dad ganlal
idad Dyu ayé, manla, “Dét gumtatek i manan ayé,
‘La gafat gamu di gusalugu?” Kan? Fan kenen
mikat lial ke?” 23 Na man Dyisas di dale, “To
tanayu gamu, bay do, yé gumdagu di tah langit. Yé
gumdayu di banwe ani, bay do, ise. 24 Yé duen-gu
man di gamu na mati gamu di kagsalayu. Na too
gdoho ayé ku la fantooyu na ‘Do sa Dunan Do.” ”
25 Natoola kenen snalek, manla, “Simto ge ké?” Na
tnimelan ale, manan, “I ta sanagu tulen di gamu sa
di muna. 26 Dee fa kayégu man na nukum di gamu.
Bay too gluti mdek do, na né ilingegu di kenen, yé
tulen-gu di dad to di tah tana.” 27 Na la glabatla
na yé manan di dale i Maan. 28 Na 1é talu Dyisas,
manan dale, “Ku ta nketyu agu, i dnagit Nga To, yé
kloyu gmadeé na ‘Do sa Dunan Do,’ na 1éyu gadé na
landé nimogu di logu satu, na lo yé tulen-gu i tdo
Ma do. 29 Na fikit di do i mdek do. La ti bayaan agu

di logu satu, du yé nimogu i gamflehew kenen.”
30Nun dee to lminge i dad manan ta ftoo di kenen.

I ktoon mlé kagalwa

31 Taman, man Dyisas di dad to ftoo di kenen,
“Ku fkahyu di nawayu i Tnalugu, na nimenyu, ta
mbaling gamu dad to tdogu. 32 Na gadéyu i kaglut,
na i kaglut falwa gamu di kagfasakyu.” 33 Bay
manla dikenen, “Dad bel Abraham gami, nalande
Imen fmasak gami. Kan ku manam galwa gami
di kagfasakmi?” 34 Na tmimel Dyisas, manan di
dale, “Too ti glut i man-gu di gamu, né to gamsala,
fasakisala. 351 fasak, la ti glaman di familya, bay
i nga, glam kenen kel di landé sen. 36 Yé duen-
gu man ku yé mlé gamu kagalwa Nga i Dwata,
too ti glut galwa gamu. 37 Gadegu na gamu i dad
bel Abraham, bay knéan tooyu agu kayé fnati du
la mnab i Tnalugu di gamu. 38 Yé man-gu i fite
Ma do, bay yé nimoyu gamu, i man mayu gamu.”
39 Na manla di ku Dyisas, “Abraham sa i gutam-
bulmi.” Bay man Dyisas di dale, “Ku glut gamu
dad bel Abraham, ta laloyu moon i dad nimoan.
40 Yé logu nimo tulen-gu gamu i kaglut mda di
Dwata, bay blaam kayéyu agu fnati. Bay ise yé
sa i nimd Abraham kenen. 41! Yé duenam man,
salngad nimoyu mayu.” Na manla di kenen, “Ise
gaminga magu dungan, bay lo satu i Mami, dunan
Dwata.” 42 Bay man Dyisas di dale, “Ku glut, na
Dwata Mayu, ta kanbongyu agu nawa du salu agu
dini mda di Dwata. I ksalugu dinij, ise do knaye,
baydekan agu. 43Détiduenyula galmabatitdogu?
Yé duenan du la flinge gamu di man-gu. 44 Du dad
nga gamuimayu Satanas, nayé galyunimenisaseé

knayé mayu. Mda di kagatbuan, sigi kenen mano,
na la Imenan msen i kaglutan du landeé sa kaglut
déé di kenen. Ku tmulen kéng, lon lalo i kenen
kagkah du sigi tmulen kéng, du kenen gutambul i
kdee kéng. 45Bay do, yé tulenta gamu i kaglutan,
na yé duenam man, la fantooyu agu. 46 Nun di
gamu ke lmen mite do gamsala? Ku yé man-gu
i kaglutan, kan ku la ftoo gamu di do? 471 nga
Dwata, flinge di Tnalu Dwata. Bay gamu, ise gamu
dad nga Dwata, na yé duenyu la flinge.”

Dyisas na Abraham

48 Na 1é tmimel i dad Dyu, manla, “La ké glut
I manmi na yé gumdaam di Samarya, na nun
busawam?” 49 Na tmimel Dyisas, manan, “Lande
busawgu do. Di kaglutan, galgu nafe Ma, bay
balingyu agu too fya. 350 Ise ku yé fanngabalgu i
kdayenidad to. Bay yé knaye i Dwata ku dnayen i
dad to agu, na kenen sa i mukum. 51 Na too ti glut
i man-gu di gamu. Neé i to toon fkah di nawan i
Tnalugu,la matin.” 52Bay man i dad Dyu di kenen,
“Ani ta too mbateng di gami na nun busawam. Ta
mati Abraham na i dad tugad i Dwata di munan,
bay knean, balingam man, ‘Ne i to toon fkah di
nawan i Tnalligu, 1a matin.” 53 Kan? Mdatah ge
di ku Abraham, i gutambulmi? Ta mati kenen
na i dad tugad Dwata. Di fandamam, simto ge
ké?” >4 Na man Dyisas di dale, “Ku do dmayen
i ktogu, landé btasan. Bay yé dmayen do Ma, i
manyu Dwatayu. 55 La ti diléyu kenen, bay do,
dilegu. Ku yé man-gu la dilegu dun, ta tmulen agu
kéng gambet gamu. Bay di kaglutan, dilegu kenen,
na nimen-gu Tnaluan. 561 gutambulyu Abraham,

lehew kenen mite i du ksalugu dini. Na di kiten
dun, too kenen lehew.” 57 Na man i dad Dyu di
kenen, “La fa gafat ge lime falo fali, na yé manam
ta teenam Abraham?” 58 Na man Dyisas di dale,
“Too ti glutiman-gu di gamu, dila fa sut Abraham
ta sana Do sa i Dunan Do.” 59 Yé duenam man,
mulut ale batu du ndakla kenen. Bay salbuni
Dyisas, na tnagakan i Gumné Gumangamfu di
Dwata.
9

I kafgulé Dyisas i lagi bute

1 Na di lam Dyisas magu, nun teenan satu lagi
bute mda di ksutan. 2 Na smalek i dad to gal tdo
Dyisas, manla, “E Sér, dét duen i to ani sut bute?
Simto gamsala, kenen ku dad tuan?” 3 Na tmimel
Dyisas, manan, “Ise ku yé duenan sut buté ku mda
di salaan ku demen mda di sala i dad tuan. Bay yé
duenan du fye teen i kaltulus Dwata fagu di kenen.
4Ditlabo mdu, tooto nimo i fimo mdek do, duku ta
kelikifuh, talande kiboto mimo. 5> Dilamgu dini di
tahtana, doiSalo mnengdi klamang banwe.” 6 Na
kafnge Dyisas man ayé, dmula kenen di tana, na
sanboolan tana i dulaan mimo fitak, na lunalan di
mataito bute ayé. ”Na dekanibute, manan, “Mda
ge, na flauf ge di Lanaw Silom.” (Yé gumtatek
Silom, “Mdek.”) Na ta mda i to ayé, na flauf.
Na di kuléan, ta mite kenen. & Mda i dademen
saldan na i dad to gal mite dun mni di laman la
fa mite, kantola teen kenen, manla, “Ise ani to
gal sudeng na mni?” 9 Na man dademe, “Hee,
dunan sa ayé.” Bay man dademe, “Ise kenen, bay
lo salngad bawehla.” Bay man i to ayé, “Dunan,

do sa.” 10 Taman, snalekla kenen, manla, “Dét i
duenam ta mite?” 11 Na tmimel kenen, manan,
“Satulagi, yé dagitan Dyisas, mimo kenen fitak, na
lunalan di matagu, na dekan agu flauf di Silom.
Na kantogu flauf, ta mite agu.” 12 Na léla kenen
snalek, manla, “Ta né gumne i to manam ayé?” Na
manan di dale, “Wanta. Ta la gadégu dun.”

I ksalek i dad Farisi gabla di kgulé i to bute

13 Kafnge ayé, nebela i to ayé salu di dad Farisi.
14 Na yé du Dyisas mimo i fitak du fan-guléan i to
buté dunan i Du Kaftud i dad Dyu. 15 Taman, 1é
smalek i dad Farisi i gumdaan mite, na manan di
dale, “Lnunalan fitakimatagu, na flaufagu, na ani
ta mite agu.” 16 Na yé man i dademe dad Farisi
déé, “Ise mda di Dwata i lagi ayé, du 1a nimenan
i uldin Dwata gabla di Du Kaftud.” Bay yé man
dademe, “Dét kgagan i to gamsala mimo tnikeng
salngad ani?” Na la salngad fandam i dad Farisi
gabla ku Dyisas. 17 Na kafnge ayé, 1€la snalek i to
ayé, manla, “Dét i gmanam gabla di kenen du ta
manam sa kenen famgulé i matam?” Na tmimel
kenen, manan, “Kenen sa satu tugad i Dwata.”

18 Bay la ftoo dad ganlal i dad Dyu ku i to ayé
tagne bute, bay ani ta mite, silang ta fngéla i dad
tuan. 19 Na snalekla i dad tuan, manla, “Ani ké i
ngayu,imanyu tagne bute mda di ksutan? Kan ani
ku ta mite?” 20 Na tmimel dad tuan, manla, “Glut
ngami kenen, na glut sut bute, 21 bay i gumdaan
mite, 1a gadémi dun. Na la gademi ku simto i
famgulé dun. Fye ku kenen i snalekyu du ta bong
kenen, na fulung tmimel gabla di kton.” 22 Yé
duen i dad tuan tmimel gambet ayé du liko ale di

dad ganlal i dad Dyu du ta sansatula i nawala di
kmanla dun, na ku ne i to man dun na Dyisas i
Mgalék Dwata, ta la dniléla dun mimbro di gumneé
gustifun i dad Dyu. 23 Na yé duen i dad tuan
man dun gine, “Ta bong kenen. Fye ku kenen i
snalekyu.”

24 Na yé duenam man, ta léla tlo i to ayé, manla
dun, “Tulenam i kaglutan di kanfe Dwata, du
gademi i to ayé lo satu to gamsala.” 25 Na tmimel
i1 to ayé, manan, “La gadegu ku gamsala kenen
ku demen la. Lo yé gadégu, di munan bute agu,
bay ani ta mite agu.” 26 Na léla kenen snalek,
manla, “Dét i nimoan di ge? Dét i kiboan muka
matam?” 27 Na tmimel kenen, manan di dale, “Ta
tulenta gamu sa, bay 1a flinge gamu. Dét duenyu
1é maye flinge? Kan? Mayé gamu mgimo dad
tdoan?” 28 Na mda di kalbutla, ta nadoyla kenen,
manla, “Ge i satu tdoan, bay gami i dad tdo Mosis.
29 Gademi ta talu Dwata di ku Mosis, bay i to ayé,
balu i gumdaan, 1a gadémi dun.” 30 Na tmimel i
to ayé, manan, “Too tnikeng ani sa, du la gadéyu
i gumdaan, bay ta nukaan i matagu. 31 Na gadeéto i
Dwata, la falningen i dad to gamsala, bay lo yé fal-
ningen i dad to mafé kenen, na Imalo di knayean.
32Mda di kagatbu i banwe, lande Imento linge ku
nun gmagan muka mata i to sut bute. 33 Lande
gnaganito ani nimo, kula mdaan di Dwata.” 34 Na
manla di kenen, “Tagneé ge too gamsala mda di
ksutam, na la gtenan ku ge tamdo gami.” Na ta
falwala kenen mda di gumne gustifun i dad Dyu.

35Na talinge Dyisas na ta falwalaito ayé mda di
gumne gustifun i dad Dyu. Na kanton teen kenen,

ta snalekan, manan dun, “Fantoom ké i Nga To?”
36 Na tmimel kenen, manan, “Sér, tulenam do ku
simto kenen du fye ftoo agu di kenen.” 37 Na
man Dyisas di kenen, “Ta teenam sa Nga To, du

dunan i demem stulen ani.” 38 Na manan di ku
Dyisas, “Fantoota ge, Amu,” na mangamfu kenen

di kanfe Dyisas. 39 Na man Dyisas, “Salu agu dini
di tah tana du mukum. Ne i to 1a mite, tnabenggu
kenen fye mite. Bay neé i to man nawan ta mite,
bnutégu.” 40 Na nun dademe Farisi magin di to
ayé, na kantola linge i man Dyisas ayé, ta manla
di kenen, “Kan? Lé gami bute?” 41 Na man
Dyisas didale, “Ku too glut buté gamu, landé moon
salayu. Bay du manyu mite gamu, taman sana
knun salayu.

10
Ifléd gabla di to mifat dad bilibili

1 “Too ti glut i man-gu di gamu, neé to la magu
di ba takab i1 kukub dad bilibili, bay baling mkef,
i to ani tmaku na tulisan. 2 Bay i to fusuk di ba
takab i kukub dad bilibili, kenen mifat dale. 3 Na
mda i to mantay takab, nukaan du fafusukan i to
mifat dad bilibili. Na falninge dad bilibili i taltian,
na tlon dagit i kat satu bilibilin, na nalakan ale
lamwa. 4 Na di kalakan dale lamwa, mne kenen
tuke munala, na tmadol dad bilibili ani di kenen,
duta diléla saitaluan. 5Bayla ti tmadol dad bilibili
ani di mahal to, bay baling ale milah du 1a dilela i
taluan.” 6 Yé fléd tulen Dyisas di dad to, bay knéan
la glabatla i gumtatekan.

7Taman, ta 1é talu Dyisas di dale, manan, “Too ti
glut i man-gu di gamu, na do sa ba takab kukub i

dad bilibili. 81 kdee dad muna di do salu dini, dad
tmaku na tulisan. Taman, 1a falninge dad bilibili
i talula. 9 Do sa ba takab du né to fusuk fagu di
do, galwa di dad salaan. Fusuk kenen, na lamwa
di kukub du fye mite gumateban. 10Yé duen i
to tmaku salu dini du tmaku, na fmati, na falmo.
Bay do, salu agu dini du fye gamdawat dad to i
nawa too fno. 11 Do i fye mifat dad bilibili du i
fye mifat, gatlagad mlé i kton di fati du mda di
dad bilibili. 12T to snukéy mifat dad bilibili na
ise kenen mfun dale, di kiten i tuyun salu di dad
bilibili, milah na tnagakan ale. Taman, nakét i
tuyun ale, na sanbalétan ale. 13 Yé duenan milah
du lo kenen snukéy, na la mabtas i dad bilibili
di kenen. 1415 Do i fye mifat dad bilibili. Ku né
kasdiléemi Ma, salngad ayé kasdilémi dad bilibiligu,
na gatlagad agu mlé i ktogu di fati du mda di dale.
16 L& nun fa dademe bilibiligu, 1a fa dini ale di lam
kukub ani. Yé duenam man, toogu ale 1€ nebe dini
du nifatgu ale. Na flinge ale di talugu, na mgimo
alelo satulumbuk, dilo satu mifatdale. 17 Nabong
nawa Ma do, du gatlagad agu mlé i ktogu di fati
du fye légu gdawat samfulé. 18 Landé to gmagan
fmati do, bay tadegu tan-gaad mlé i ktogu di fati.
Nun kdatahgu mlé dun, na 1& nun kdatahgu mawi
dun, du ani i dek Ma do.” 19 Kanto linge dad Dyu
i man Dyisas ayé, ta 1é sahal i fandamla. 20 Dee di
dale i man dun, “Nun busawan, na ta book. Kan
ku flinge gamu di kenen?” 21 Bay yé man dademe,
“I to nun busaw, ise gambet ayé i taluan. Na landé
kibo i busaw famgulé i dad buté.”

Ila kaftoo dad Dyu di ku Dyisas



Dyan 10:22 XXXVil Dyan 10:38

22 Nun satu fista dnagit Kaftiu i Bong Gumne
Gumangamfu di Dwata di Dyérusalém, na gasla di
dangan i katno. 23 Na salu Dyisas di gumne ayé,
nalmalan magu di Balkun Solomon déé. 24 Na sal-
nibut dad Dyu Dyisas, na manla di kenen, “Kilen
ké ktulenam gami i kaglutan? Ku ge i Mgalék
Dwata, fbatengam di gami.” 25 Na tmimel Dyisas,
manan, “Ta tulen-gu sa di gamu, bay knean la ftoo
gamu di do. I dad nimogu di dagit Ma, yé tmulen
gabla di do. 26 Bay la sa ftoo gamu du ise gamu
dad bilibiligu, 27 du i dad bilibiligu, falningela i
talugu, na dilegu ale, na tmadol ale di do. 28 Na
banlégu ale nawa landeé sen, nala ti malmo ale, na
lande gamlad dale mda di lam falelgu. 29 Ma i mlé
dale di do, na too kenen mdatah di kdee, na lande
gamlad dale mda di lam falelan. 39 Ma na do, lo
satu.” 31 Taman, 1é mulut dad Dyu batu du dakla
ku Dyisas. 32Bay man Dyisas di dale, “Ta dee fitegu
di gamu idad fye nimo ta dek Ma do. Ne ke di dad
nimo ani gumdayu mdak do batu?” 33 Na tmimel
dad Dyu ayé, manla di kenen, “Ise ku dad fye
nimoam 1 duenmi mdak ge. Bay yé salaam nladam
ikdatah Dwata, dulo ge to, na fasalngadam i ktom
dikenen.” 34Bay tmimel Dyisas, manan, “Ta fsulat
Dwata fagu di satu tugadan, manan, ‘Gamu i dad
dwata.’ 35 Gadéto na la gsala i Tnalu Dwata. Ku yé
katlon dad to gumlén i Tnaluan dad dwata, 36 na
kan ku manyu gabla di do i Mgalék Ma na i dekan
dini di tah tana, na nladgu kdatah i Dwata di logu
kman dun do Nga Dwata? 37 Taman, nang gamu
ftoo di do ku lagu nimo i dad nimo Ma. 38 Kabay
ku tanimoguikdee ayé, fantooyu i dad nimogu fye

gadeyuna Mamneé dido, nado, mne agudikuMa.”
39 Na léla kanfé moon Dyisas, bay lamwa kenen di
blengla.

40 Na ta 1é mda Dyisas mifal di Dyordan, dunan
i gumunyag Dyan di muna, na mné kenen ditu
di 1a mlo. 4! Na nun dee dad to salu di kenen,
na manla, “Lande tnikeng nimo Dyan di munan,
kabay i kdee tulenan gabla di to ani, slame glut.”
42 Na too dee dad to ditu ftoo di ku Dyisas.

11

I kfati Lasarus

1 Na nun to fandas, yé dagitan Lasarus mda di
Bétani, ilunsud Marta na Méri, i flanekan. 2Dunan
ani 1 Méri mkok fye bun di bli Dyisas, na nifun
wakan. Na kenen sa i libun Lasarus. 3 Taman,
ta febe Méri na Marta i tulen ani di ku Dyisas,
“Fandasiflanekam toom deme sakdo.” 4 Na kanto
linge Dyisas ayé, manan, “Ise yé gukelifdas ani ku
fati, bay yé gukelan ani du fye magdayen i Dwata,
na lé magdayen Nga i Dwata fagu dini.”

5> Kando Dyisas Marta na Méri na Lasarus.
6 Kanton linge fandas Lasarus, funan baling fanak
déé lwe butang klon gatu di dale. 7 Na kafnge ayé,
man Dyisas di dad to galan tdo, “Samfulé ato di
Dyudiya.” & Bay man dad to galan tdo di kenen,
“Sér, falami ani kaye i dad Dyu mdak ge batu. Na
kan ku kayéam samfulé ditu?” 9 Na tmimel Dyisas,
manan, “Yé sa galyu man sfalo Ilwe oras di sdu?
Taman, i to magu di mdu, 1a ti gsungkulan® du
malwa sa. 10 Bay ku kifuh i kagun, gsungkul du

* 1119 11:9 Ku demen gsingkul.

kmifuh sa.” 11 Yé man Dyisas, kafnge ayé léan
man, “Ta kudang i flanekto, Lasarus, bay gatu agu
du fye nukatgu kenen.” 12 Na tmimel dad to galan
tdo, manla, “Amu, ku lon kudang, mgulé kenen.”
13 Bay yé knayean fgade na ta mati Lasarus, na
man nawala ku lo btal kakudang 1 man Dyisas.
14 Na yé duenam man, ta fbateng Dyisas di dale,
manan, “Ta mati nan Lasarus. 15Du mda di gamu,
lehew agu du la gumahgu kenen mto du fagu dini
fye ftoo gamu. Mda ato nan gatu di kenen.” 16 Na
talu Tomas, i dnagitla Sfangé, manan di dademen
to gal tdo Dyisas, “Mda ato nan gatu fye magin ato
mati di Amuto.”

Stulen Dyisas na Marta

17 Kanto kel ale Dyisas di Bétani, ta gadeé Dy-
isas na ta sana fat butang Lasarus ditu di lam
lbang. 18 Mdadong Bétani di Dyérusalém, nun tlu
kilumitru ke i kawagan. 19 Na nun dee dad Dyu
Ilmauy dale Marta na Méri du Inalala ale du mda
di kfati i lagila. 20 Na kanto linge Marta na ta fan
kel Dyisas, ta gasil kenen lamwa du snitongan, bay
fanak Méri di lam i gumne. 21 Na man Marta di ku
Dyisas, “E Amu, kulo ge dini di kafdasilagigu, la ti
matin moon. 22 Bay gadeégu, balu ani, ku dét fnim
di Dwata, blén di ge.” 23 Na man Dyisas di kenen,
“Lé mték sa i lagim.” 24 Na man Marta di kenen,
“Gadéegu na mték kenen di fulé du.” 25 Bay man
Dyisas di ku Marta, “Do i gumda i kték, na i lawil.
Neé i to ftoo di do, balu mati kenen, 1é man mték.
26 Na né i to mto na ftoo di do, nun nawan lande
sen. Fantoom ké i man-gu ani?” 27 Na tmimel

Marta, manan di kenen, “Hee Amu, ftoo agu na ge
i Mgalék Dwata, i Ngaan salu dini di tah tana.”

Mngel Dyisas

28 Na kafnge Marta man dun ayé, ta mda kenen,
na tlon Méri di lo dale, na manan di kenen, “Ta
dini Sér, na fanngabalan ge.” 29 Di kaklinge Méri,
ta tadag, na sagwé lamwa du snitongan Dyisas.
30 1.4 fa gafat Dyisas di lunsud, bay sana kdéén di
gusmitong Marta dun. 31 Na i dad Dyu Imala dale
Méri, teenla i ktadag Méri na i kalwaan smitong ku
Dyisas, natamagin ale dikenen duyé mannawala
kulé kenen samfulé dilbangilagin na mngel ditu.
32 Na kanto kel Méri di ku Dyisas, di kiten dun,
ta lkuad di saféd bli Dyisas, na manan, “E Amu,
ku lo ge dini di kafdas i lagigu, la matin moon.”
33 Na mngel Méri na i dad Dyu magin di kenen.
Na kanto teen Dyisas ayé, matdel nawan na too
kenen mlidu. 34 Na smalek Dyisas, manan, “Ne
gulambangyu dun?” Klola man, “Flal ge, Amu.
Neyem.” 35 Na mngel Dyisas. 36 Na kanto teen dad
Dyu i kngelan, manla, “Neyeyu, too bong nawan
ku Lasarus.” 37 Bay talu i dademe, manla, “Kenen
saifamguléito bute. La ké gaganan nsang i kfati
Lasarus?”

I kték Dyisas ku Lasarus

38 Ta 1é matdel nawa Dyisas, na ta gatu di ilib
gulambangla ku Lasarus. Yé sangla di ba ilib ayé
bongbatu. 39Na man Dyisas di dale, “Kahyu i batu
ayé.” Na tmimel Marta, i libun i mati ayé, manan,
“Amu, ta fat butang i kalbangmi kenen. Ta balok
nan.” 49 Bay man Dyisas di kenen, “Ta manta ge
sa ku ftoo ge, ta kitem i kaltulus Dwata.” 41 Yé

duenam man, ta kahla i batu, klo Dyisas Ingala,
manan, “Ma, fasalamat agu di ge du ta falningem
agu. ¥2Na gadegu galam agu falninge, bay yé duen-
gu man ani du mda di dad to tadag dini, fye ftoo
ale na ge i mdek do.” 43 Na kafngen man ayé, ta
falbongan taluan, manan, “E Lasarus, lamwa ge.”
44 Na ta lamwa Lasarus di lbang, maglabéd dad
falnas i dad blian na sigalan, na 1é man i masala
labéd di bawehan. Taman, man Dyisas di dale,
“Nbelyu kenen na faguyu.”

I fandamla fmati ku Dyisas
(Matyu 26:1-5; Mark 14:1-2; Luk 22:1-2)

45Na dee dad Dyu lmauy dale Méri, kantola teen
i nimo Dyisas, ftoo ale di kenen. 46 Bay i dademe,
salu ale di dad Farisi, na tulenla dale i dad nimo
Dyisas. 47 Na yé duenam man, stifun dad ganlal
di kafaglut i dad Dyu na i dad Farisi magin di
dad mdatah mukum, na stulen ale, manla, “Dét
i fye nimoto dé? Ta dee tnikeng nimo i to ayé.
48 Ku bayato kenen, ftoo di kenen i kdee dad to, na
salu dini dad ganlal di Roma, na lanbala i Gumne
Gumangamfuto di Dwata, na falmola i banweto.”
49Y¢ ulu i dad ganlal di kafaglut i dad Dyu di fali
atu Kayafas. Lé kenen talu, manan, “Too landé
gnadeyu. 50La gadeyu dun ke mas gamfye di gamu
ku lo satu mati di kdee to tah di malmo i kdee.”
51T manan ani ise ku mda di kenen knaye, bay du
kenen uluidad ganlal di kafaglutidad Dyu di fali
atu, ta falan fgadeé na ta fan mati Dyisas di dad
Dyu. 52 Na ise ku mati Dyisas lo di dad Dyu, bay yé
duenan mati du fye santifunan na sansatun i kdee
dad nga i Dwata ta sbalét.



Dyan 11:53 xlii Dyan 12:6

53Na mda di du atu, mngabal kfagu i dad ganlal
idad Dyu fmati ku Dyisas. >4 Na yé duen Dyisas ta
la magu di gumite i dee dad Dyu dun, bay baling
salu di syudad dnagit Ifraim mdadong di banwe
landeé to mne ditu. Na déé gufanakan magin i dad
to galan tdo.

>5Natala mlonaniFista Du Kaglius, nanun dee
dad to mda di dademe banwe salu di Dyérusalém
du fye nimenla i uldin Dwata di dad Dyu gabla di
klanebla i ktola di la ale fa mangamfu di Dwata.
56 Na toola fanngabal Dyisas, na sasalek ale di
Gumne Gal Gumangamfu di Dwata, manla, “Dét
fandamyu gamu? La ti salun dini di fista, man?”
57 Na i dad ganlal di kafaglut i dad Dyu na i dad
Farisi, yé fgadela di dad to, ku ne to mite i gufanak
Dyisas, tulenan du kanfela.

12

Nkok Méri fangbun i bli Dyisas
(Matyu 26:6-13; Mark 14:3-9)

1 Nam butang gdé klon kel i Fista Du Kaglius,
salu Dyisas ditu di Bétani, i banwe Lasarus, i to ta
ntékan di fati. 2Fatlagad ale dun knaan. Marta i
malel, na magin Lasarus ku Dyisas kmaan. 3 Na
mwe Méri tnga kilu i too mabtas fangbun, na
kokan di bli Dyisas, na yé ifun dun wakan. Na
Ingab i gumne ayé i kafye bunan. 4Na talu Dyudas
Iskariyot, satu di dad to gal tdo Dyisas, i to fan
makal kenen, > manan, “Kan ku la baling fabli i
fangbun ani, na blé i wean di dad to landé knun.
Yé btasan fan salngad di sukéy i satu to di sfalin
talbaho.” 6 Ise ku yé duen Dyudas man ayé ku

kandon i dad to landé knun, bay du to tmaku
kenen, na kenen sa i magot i filak ale Dyisas,
na galan nwe i dademen. 7 Taman, man Dyisas,
“Bayayu kenen du tagaan ani di du i kalbangla do,
8 du kloyu to site dad to lande knun, bay do, la
mlogu di safédyu.”

I kayéla fmati ku Lasarus
9Na dee dad Dyu, kantola linge na ditu Dyisas di
Bétani, ta gatu ale. Naise kulo Dyisasiduenla gatu,
bay kayela neye Lasarus, i to ta ntékan mda di fati.
10 Yé duenam man, i dad ganlal di kafaglut i dad
Dyu, 1€éla santulen i kibo fmati ku Lasarus, 11 du
mda di kenen, ta dee Dyu tmagak i dad ganlalla,

na baling ale ftoo ku Dyisas.

I kakel Dyisas di Dyérusalém
(Matyu21:1-11; Mark 11:1-11; Luk 19:28-40)

12 Na di tmadol du, dee dad to ta salu di Fista
Du Kaglius di Dyérusalém, lingela ta fan kel Dyisas
déé. 13 Na mwe ale dad taglang, klola smitong
kenen, na mkit ale, manla, “Magdayen i Dwata.
Banlé Dwata kafye i To salu dini di dagit i Amu, i
HaridiIsraél.” 14 Na yé snakay Dyisas nga dongki.
Taman, gdoho i ta fala fsulat Dwata di munan,
manan,

15 «E syudad Sayun™, nang ge likd. Neyem du ani i
Harlam smakay nga dongki.”

16 Di du atu, fa la glabat i dad to gal tdo Dyisas ani,

bay kanto mték na magket di langit, ta gafaldamla

i ta sulat dad tugad i Dwata na ani kadi nimola di

kenen. 17 Na i dad to ta magin ku Dyisas di ktékan

* 12:15 12:15 Dunan Dyérusalém.

ku Lasarus mda di lbang, ta tulenla i ta mgimo
ku Lasarus. 18 Na ani duen i dee dad to smitong
ku Dyisas di dun kel di Dyérusalém du lingela ta
nimoanibong tnikeng ayé. 19 Taman, ta stulen dad
Farisi, manla, “Neyeyu. Ta landé mgimoto, du ta
magin di kenen i kdee.”

I kafngabal dademe Grik ku Dyisas

20 Na 1é nun dee dad Grik magin di fista di
Dyérusalém du mangamfu ale di Dwata. 21 Na salu
ale di ku Filip, manla dun, “E Sér, kayémi teen
Dyisas.” (Ditu gumda Filip di Bétsayda glam di
Galili). 22 Na mda Filip, tulenan ku Andru, na lwe
ale salu ku Dyisas du fgadéladi kenen. 23Na tnimel
Dyisas ale, manan, “Ta kel i bang too kagdayen i
Nga To. 24Too ti gluti man-gu di gamu, silang mbel
i salbatu bné kulbang di tana na mati. 25 Ku simto
kambong nawa i lawilan, knéan ta baling lanah,
bay ku simto la kmabas i lawilan dini di tah tana,
gamfun nawa lande sen. 26 Ne to maye fafasak di
do, la fakay ku laan tmadol di do, du fye balu ku ne
agu, déé kenen di safédgu. Na ne to fafasak di do,
dag Ma kenen.”

Fala fgade Dyisas i kfatin

27Na talé man Dyisas, “Too mlidu i nawagu. Dét
i fye man-gu? Fnigu di ku Ma du fye falwaan agu
di kaflayam ani? La fakay, du yé duen-gu salu dini
di tah tana du nagugu i kaflayam ani.” 28 Na man
Dyisas, “Ma, nimoam i gumagdayen i dagitam.”
Na nun talu mda di langit, manan, “Ta dnayen-
gu sa i dagitgu, na ani, légu man dnayen.” 29 Na
linge i dad to tadag déé italu ayé, na ta manla, “Ta

Imugung,” bay i dademe, manla, “Nun kasaligan
stulen di kenen.” 30 Bay man Dyisas di dale, “Ise
ku do i duenan talu ayé, bay gamu, fye lingeyu
i manan. 3! Ta kel nan i du kukum i klamang
banwe. Satanas magot i banwe ani, bay bat ditu
di lwa. 32 Na do, ku ta nketla agu fdatah, nebegu

di do i kdee sahal lumbuk to.” 33 Yé duenan man
ayé du guflingenan i kfatin di krus. 34 Bay tmimel i

dad to, manla, “Yé lingemi mda di uldin Dwata na
i Mgalék Dwata nun nawan landeé sen. Na kan ku
manam na nket fdatah i Nga To? Simto ké i Nga To
manam aye?”

35Na tmimel Dyisas fagu di fléd, manan di dale,
“TalamlokneiSalo disafédyu. Yé duenam man, di
laman magin di gamu i Salo, fadlug gamu magu di
knengan fyela gnumah gamuikifuh, duneimagu
di kifuh, 1a gadean i gusalun. 36 Taman, fantooyu i
Salo di laman mné di safédyu du fye mgimo gamu
dad ton.”

Idad to laftoo di ku Dyisas
Kafnge Dyisas man ayé, mda kenen salbuni.

37 Na balu ku ta dee dad tnikeng nimo Dyisas di

kanfe i dad to, kneéan la ftoo ale di kenen, 38 du fye

gdoho i man Isaya, satu tugad i Dwata di munan,

“E Amu, simto ta ftoo di ktulenmi i Tnaltiam?
Simto i ta gufitem i kaltulusam.”

39Na salngad di ta tulen Isaya, la ti gaftoo ale, du
manan,

40 “Ta bnuté Dwata i matala ta ale mite, na ta
snafangan i fandamla ta ale galmabat du
fye la gsalu ale di do fye fan-gulégu ale.”

41Yé duen Isaya man ayé du ta teenan i kdatah

Dyisas, na yé tulenan. 42 Bay balu ayé, knéan nun

dee ganlali dad Dyu ta ftoo di ku Dyisas, bay mda
diklikola di dad Farisi, la tulenla dun tala ale fnang
fusuk di gumne gal gustifun i dad Dyu, 43 du yé
kayelaikdagidad to, ise ku i kdag Dwata.

I'tnalu Dyisas mukum dad to

44 Na fan-gal Dyisas i taluan, manan, “Ne to ftoo
dido, ise kulo doifantoon, bay 1éan fantoo i mdek
do. 45 Neé to mite do, 1éan teen i mdek do. 46 Do sa
i Salo salu dini di tah tana du fye i to ftoo di do,
ta 1a mneéan di gukmifuhan. 47 Na neé to Iminge i
Tnaltigu na la nimenan, 1a falnayamgu dun, du ise
ku yé duen-gu salu dini ku falnayamgu i dad to,
bay du falwagu ale. 48 Bay ne to kmagol di do, na
la dnawatan i Tnaltuigu, nun sa falmayam dun, du i
talll ta man-gu, yé falmayam dun di fulé du. 4° Na
ise ku mda di do i tulen-gu, bay Ma i mdek do, du
kenen mlé di do i kdee man-gu na i kdee tdogu.
50 Na gadegu na i dad talugu i gumda nawa lande
sen. Mda ayé, ne i flau Ma do, yé logu man.”

13

I'kalob Dyisasibliidad to galan tdo

1 Lo sbutang gde klo kel Fista Du Kaglius, na
ta gade Dyisas na ta fan kel i bangan tmagak i
banwe ani du salu ditu di ku Ma. Too bong nawan
i dad ton di tah tana. Kanbongan ale nawa kel
di gusenan. 2 Na kmaan Dyisas magin di dad to
galan tdo. Bay ta fkah Satanas di nawa Dyudas, i
nga Simon Iskariyot, i ayé makal ku Dyisas. 3 Ta
gade Dyisas ta blé Maan di kenenikdee kdatah. Na
léan gadé na Dwata i gumdaan na i gusamfuléam.
4Na tadag Dyisas na nlusanilafin saulan, na mwe

twalya du daféngan. >Klon mkok éél difalanggana,
na naloban bli i dad to galan tdo, na yé ifun dun
i twalya daféngan. 6 Na kanton kel di ku Simon
Piter, ta man Piter di kenen, “E Amu, ge ke malob
i bligu?” 7 Na tmimel Dyisas, manan di kenen,
“La fa glabatam i nimogu, bay la mlon mda ani,
glabatam.” & Na man Piter, “La ti maye agu ku
nalobam i bligu.” Bay tmimel Dyisas, manan di
kenen, “Ku la nalobgu i bliam, ta ise ge to nfun-
gu.” 9 Taman, man Piter, “Amu, ku gambet ayé,
nang lo bligu i nalobam, bay 1& man sigalgu na i
ulugu.” 10 Bay tmimel Dyisas fagu di fléd, manan,
“Nétotafnge dyoh,loyénaloban dunaniblian,du
ta mlaneb kenen. Na ta mlaneb gamu, bay ise ku
kdeeyu.” 11Yé duen Dyisas man, “Ise ku kdeeyu,”
du gadean na nun satu di dale i makal kenen.
12Taman, kafngen malob dad blila, talsakanilafin
saulan, na 1é samfulé di gusudengan. Na manan
di dale, “Glabatyu ke i nimogu di gamu gine? 13Yé
katloyu do, ‘Sér’ na ‘Amu,’” na too sa i manyu du
do sa i dunan. 14 Na do, i Amuyu na i Séryu, ta
fdanagu i ktogu du nalobgu dad bliyu gine. Na
yé duenam man, fye ku too gamu salob bli. 15 Ta
fitegu di gamu i nimogu du fye ganbetyu. 16 Too
ti glut i man-gu di gamu. La ti mdatah i fasak di
amun, na la mdatah i to dek di to mdek kenen.
17Du ta glabatyu i tdogu di gamu ani, lehew gamu
ku nimoyu.

18 “Bay ise ku kdeeyu i man-gu ani, du ta gadegu
ku dét mne di fandamyu, gamu i dad mgalékgu.
Bay la fakay ku la gdoho i gman di Tnalu Dwata
gabla di to makal do, du ani manan, ‘I to song do

kmaan, kenen mnang do nawa.” 19 Falagu fgade di
gamu i fan mkel du fye ku ta gdoho, fantooyu na
Do sa i Dunan Do. 20 Too ti glut i man-gu di gamu.
Né to dmawat balu simto i dekgu, ta dnawatan
agu. Nane todmawat do, tadnawatanimdek do.”

Fala fgadé Dyisas i to makal kenen

(Matyu 26:20-25; Mark 14:17-21; Luk 22:21-23)
21 Kafnge Dyisas man ayé, ta mlidu i nawan, na
manan di dad to galan tdo, “Too ti glut i man-gu
di gamu. Nun satu di gamu makal do.” 22 Na
kanton man ayé, seye ale du makto nawala ku
simto di dale i manan ayé. 23 Na satu di dale, i
to too kanbong nawa Dyisas, fihil di ku Dyisas.
24 Na knatuk Simon Piter i to ayé, manan, “Begam
snalek gite ku simto i manan ayé.” 25 Na i to too
kanbong nawa Dyisas, 1é man fihil di ku Dyisas, na
snalekan, manan, “Amu, simto ke i manam ayé?”
26 Na tmimel Dyisas, manan, “Lnabgu i fan ani di
tukung. Ku né to gumlégu dun, yé dunan.” Na di
kafngen man ayé, ta mwe fan, Inaban di tukung,
na blén di ku Dyudas, i nga Simon Iskariyot. 27 Na
di kafnge Dyudas dmawat i fan, ta fusuk Satanas
di kenen. Taman, man Dyisas di kenen, “Gasilam
nimo i knayeéam.” 28 Bay balu satu di gukmaanla
ayeé,lande gmade gumtatek i man Dyisas ayé di ku
Dyudas. 29 Du Dyudas sa magot i filakla, taman, yé
man nawa i dademen ku dek Dyisas kenen mayad
i dad kalnidula di fista, ku demen dekan mlé di
dad to lande knun. 30 Taman, di ta kafnge Dyudas

dmawat i fan, ta gasil lamwa. Na ta kifuh nan.

I falami uldin blé Dyisas



Dyan 13:31 xlix Dyan 14:3

31 Na di kafnge Dyudas lamwa, man Dyisas di
dademe tagak déé, “Ani ta kite kdatah i dnagit Nga
To, na 1é i kdatah i Dwata fagu di kenen. 32 Na du
teen i kdatah Dwata fagu di Nga To, 1é fite Dwata
i kdatah Nga To, na mlal i kimoan dun. 33 E dad
ngagu, ta la mlo agu dini di safédyu. Na ku ta la
agu dini, fanngabalyu agu. I man-gu di gamu,
salngadita man-gudidad Dyudula ti gsalu gamu
di gusalugu. 34 Bay ani, nun falami uldin blégu di
gamu, sakdo gamu. Ku dét i kakdogu di gamu, yé
kasakdoyu, 35 du ku sakdo gamu, gade i kdee na
gamu i dad to tdogu.”

Fala fgade Dyisas i kbalew Piter kenen
(Matyu 26:31-35; Mark 14:27-31; Luk 22:31-34)
36 Na smalek Simon Piter di kenen, manan,
“Amu, né fanam gusalu?” Na tmimel Dyisas,
manan, “La fa tayo ge gagin di gusalugu, baylmalo
ge di satu du.” 37 Na man Piter di kenen, “Amu,
dét i duenan la tayo agu gagin ge? Ta gatlagad
agu fafati di ge.” 38 Bay tmimel Dyisas, manan di
kenen, “Too ke i manam na ta gatlagad ge fafati
di do? Too ti glut i man-gu di ge, di laman la fa
kalmeet i anuk, ta sanam agu bnalew tlu dulé di
kmanam dun laam agu dile.”

14

Dyisas idalan salu di ku Ma
1 Na 1é talu Dyisas di dad to galan tdo, manan,
“Nangyu flidu i nawayu. Bay ftoo gamu di Dwata,
na lé gamu ftoo di do. 2 Nun dee dad snifil di
gumneé Ma, na gatu agu du fatlagadgu i gumneyu.
Ku ise glut ani, la ti man-gu dun di gamu. 3 Na ku

gatu agu du fatlagadgu i gumneyu, 1€ agu samfulé
du nngéta gamu du fye balu ku ne i gumnegu,
1é gamu ditu. 4 Na, ta gadeéyu i dalan salu di
gusalugu.” 5 Bay man Tomas, “E Amu, la gadeémi i
gusalum, na dét kibo kgadémi i dalan salu gatu?”
6 Na man Dyisas di kenen, “Do sa i dalan, na i
kaglutan, na inawa. Lande to gsalu di ku Ma ku la
funan magu di do. 7”Na ani, du ta dileyu agu, taléyu
dile Ma. Na mda ani, ta dileyu Ma, na 1éyu kenen
teen.” 8 Na man Filip di ku Dyisas, “E Amu, fitem
gamiiMa, du fye dsal nawami.” ® Bay man Dyisas
di kenen, “Filip, ta mlo agu sa dini di safédyu, bay
sana la toom kdile do? Ne to mite do, ta 1éan teen
Ma. Na kan ku manam di do, ‘Fitem gami i Ma?
10 Kan? La ftoo ge ké na mne agu di ku Ma na Ma
mne di do? Ise mda di do i dad man-gu di gamu,
bay mda di ku Ma, i mne di do, du kenen mimo i
kdee. 11 Fantooyu na mneé agu di ku Ma na i Ma
mne di do. Ku la fantooyu dun, ftoo gamu di do
mda di dad tnikeng nimogu. 12 Too ti glut i man-gu
di gamu. Ne to ftoo di do, nimoan ku dét i nimogu,
na midul dini i kenen nimo du gatu agu di ku Ma.
13 Balu dét fniyu fagu di dagitgu, nimogu du fye
magdayen Ma fagu di Ngaan. 14 Na balu déti fniyu
fagu di dagitgu, do i mimo dun.

I fakang gabla di Mtiu Tulus
15 “Ku bong nawayu do, nimenyu i dad flaugu.
16 Na mni agu di Ma, na banlén gamu i 1é satu
Tmabeng, dunan Tulus i Kaglut, du fye samsagin
gamu kel di lande sen. 171 dad to nfun i banwe
ani, 1a gdawatla dun du la gadeéla ku simto kenen,
na la diléla dun. Bay gamu, ta dileyu du samsagin

gamu na mne di gamu. 18 Na la ti tnagakta gamu
salngad nga ilu™, bay 1é agu samfulé di gamu. 19Di
la mlo ani, i dad to nfun i banwe, ta la teenla agu.
Bay gamu, teenyu agu, na du mlawil agu, 1&¢ gamu
mlawil. 20 Di kakel i du ayé, ta gadéyu nan na
mne agu di ku Ma, na mné gamu di do, na 1é agu
mneé di gamu. 21 Né to gmadé na mimen i dad
flaugu, bong nawan do. Na né to bong nawan
do, kanbong Ma nawa. Na légu kanbong nawa i
to ayé, na fdilegu i ktogu di kenen.” 22 Na man
Dyudas di kenen, (ise ku Dyudas Iskariyot), “Amu,
kan ku gami gufdiléam i ktom, naise didad to nfun
i banwe?” 23 Na tmimel Dyisas, manan di kenen,
“Ne to bong nawan do, nimenan i dad flaugu. Na
1é kanbong Ma nawa, na lwe gami Ma mneé di
kenen. 24Bay neé to la bong nawan do, la nimenan
i dad flaugu. Na i tdo ta lingeyu ani ise mda di
do, bay mda di ku Ma i mdek do. 25 Ta tulen-
gu gamu sa i kdee ani di lamgu mné di blengyu.
26 ] Tmabeng, dunan i Mtiu Tulus dek Ma fagu di
dagitgu, tdoan gamuikdee, na ftin fafaldam i kdee
dad man-gu di gamu. 27 Tagakta gamu i ktanak
nawa. Na yé blégu gamu i do ktanak nawa. La
salngadan di ktanak nawa blé i banwe. Nangyu
flidu i nawayu, na nang gamu liko. 28 Ta man-gu di
gamu sa, na mda agu bay 1é agu samfulé di gamu.
Kubong nawayu do, talehew gamu du gatu agu di
ku Ma, du mdatah kenen di do. 29 Na falagu fgade
di gamu i kdee ani di laman la kel du fye ku ta kel,
ftoo gamu. 30 Ta 1a mlo nan i kastulen-gu di gamu
ani, du ta fan kel i magotiklamang banwe ani, bay

* 14:18 14:18 Di Bsaya, di lo gamu.

la ti gmaganan di do. 31 Bay fye ku too gade i kdee
dad to di tah tana na bong nawagu ku Ma. Taman
nimogu kdee dekan do. Mda ato nan.

15
Dyisas laweh i grép

1“Do i glut laweh i grép, na Ma i mifat dun.
2 Kanlang Ma i kdee dad fanga la menge. Bay né
i dad fanga menge, tanfulan na Inaneban du fye
midul i kdee bengela. 3 Ta mlaneb gamu nan fagu
di dad tnalugu i ta tulenta gamu. 4 Too gamu mné
di do, na 1é agu mne di gamu, du i fanga, la ti
gambengen ku 12 gagotan™ di lawehan. Salngad
ayé i gamu kagkah du la ti gambenge gamu ku
la mne gamu di do. 5 Do sa i laweh, na gamu
i dad fanga. Ku mné gamu di do, 1é agu mne
di gamu, taman, too gamu gambenge du landé
gaganyu nimo ku ise do. 6 Né to la mne di do, bat
di lwa salngad di dad fanga ta kafag. Santifunla
dad fanga ani, na batla ale di lifoh du snakufla.
7 Bay, ku mneé gamu di do na i dad tnalugu mne
di nawayu, fniyu ku dét i knayeyu, du blégu gamu.
8 Too magdayen Ma ku too gamu menge, na fagu
dini, yé fbateng dun na gamu i dad to tdogu.
9 Kanbongta gamu nawa salngad i kalbong nawa
Ma do. Mne gamu nan di kalbong nawagu gamu.
10Ku nimenyu i dad flaugu, mné gamu di kalbong
nawagu. Salngad do, nimen-gu i dad flau Ma, na
mne agu di kalbong nawan. 11 Ta man-gu ani di
gamu du fye mne i klehewgu di gamu, na fagu
déé too sikof i klehewyu. 12 Ani flaugu di gamu,

* 15:4 15:4 Di Grik, dunan mne.

salbong gamu nawa salngad di kalbong nawagu
gamu. 13Yé too mdatah kalbong nawa fite i satu to
di dademen sgalak dunan kablén i kton di fati du
mda di kakdon dale. 14 Gamu i dademegu sgalak
ku nimenyu balu dét flaugu di gamu. 15 Ta la tlota
gamu dad fasakgu du la ti gadé i fasak nimo i
amun. Bay yé ta katlogu gamu dademegu sgalak
du ta fgadégu di gamu i kdee dad lingegu mda di
ku Ma. 16Ise ku gamu i malék do, bay do i malék
gamu. Tanaléktagamu du fye mda gamumagu, na
fye menge gamu, naibengeyutoo mlawil. Taman,
blé Ma di gamu balu dét i fniyu di kenen fagu di
dagitgu. 17 Yé duenam man, ani flaugu di gamu,
salbong gamu nawa.

Nuteh gamu nawa i dad to nfun i banwe ani

18 “Ku nuteh gamu nawa i dad to nfun i banwe
ani, fandamyu na do i munala nuteh nawa. 19 Ku
nfun gamu i banwe ani, kandola gamu. Bay du
ta nalékta gamu, ta ise gamu nfun i banwe. Yeé
duenam man, nutehla gamu nawa. 20 Fandamyu i
ta man-gu di gamu. Landé fasak mdatah di amun.
Du fansasela agu, 1éla gamu fansase. Ku nimenla i
man-gu, 1éla nimen i gamu man. 21 Bay yé duenla
famsasé gamu du ftoo gamu di do, na la diléla i
mdek do. 22 Landé moon salala ku la ta salu agu
dini na talu di dale. Kabay, ta la gmanla dun ku
landeé salala. 23Nane to muteh donawa, léan nuteh
nawa Ma. 24 Landeé moon salala ku la ta nimogu
dad tnikengila fa Imen mgimo. Bay ani, ta teenla
saidad nimogu, na knéan, do na Ma, nutehla gami
nawa. 25 Bay, 1a fakay ku 1a mkel ani fye gdohoita

gsulat di uldin blé Dwata di dale, manan, ‘Nutehla
agunawa dilandé gumdaan.’

26 Ku ta dekgu salu dini mda diku MaiTmabeng,
dunan i Tulus fite i kaglut mda di ku Ma, kenen i
tmulen gabla di do. 27 Na 1é gamu tmulen gabla di
do, du mda di kagatbuan sa i kaginyu do.

16

1“Yé duen-gu man ani di gamu du fye 1a mlun-
gay i ksaligyu di do. 2 Na falwala gamu mda di dad
gumne gustifun. Na kel 1 du, ne to fmati gamu,
man nawan ku yé nimoan knaye i Dwata. 3 Bay
yé duenla mimo ayé du la diléla gami Ma. 4 Na ta
falagu fgadé ani di gamu du fye ku ta nimolaikdee
ani, gafaldamyu i ta man-gu di gamu.

I'nimo i Mtiu Tulus

“Yé duen-gu la tayo fgade ani di gamu mda di
kagatbuan du dini agu fa di safédyu. 5 Bay ani,
ta fan agu salu di ku Ma i mdek do, na lande di
gamu smalek ku neé i gusalugu. ¢ Bay kantogu
tulen di gamu, ta baling gamu mlidu. 7 Bay tulen-
gu gamu i kaglutan. I kdagu gamfye di gamu, du
ku la mda agu, la salu dini di gamu i Tmabeng.
Bay ku ta mda agu, dekgu kenen salu di gamu.
8 Na ku ta kel kenen dini, fgadéan di dad to nfun i
banweidad salala, naikatluh, na i kukum Dwata.
9 Fgadeéan di dale i dad salala du la ftoo ale di do.
10 Na fgadeéan di dale i katluh du salu agu di ku
Ma, na ta la teenyu agu. 11 Na fgadean di dale i
kukum Dwata du i dmatu mebe i klamang banwe,
ta nukum Dwata kenen di kaflayam. 12 Dee fa
dad kayégu man di gamu, bay la fa gdawatyu dun.

13Bay ku ta kel i Tulus fite i Kaglut, nalakan gamu
dikdee kaglut. Na ise ku mda di kenen knayéidad
fgadean di gamu, bay yé tulenan di gamu i kdee
lingen na i dad fan mkel. 14 Na léan agu dnayen
dudnawataniblégu di kenen, na tulenan di gamu.
15T kdee nfun Ma, slame nfun-gu. Na dnawat Mtiu
Tulus i blégu di kenen, na tulenan di gamu.

Mgimo klehew i klidityu

16 “Di 1a mlo, ta layu agu teen, kabay di 1a 1éan
mlo, ta lIéyu agu teen.” 17 Taman, stulen i dad to
galan tdo, manla, “Dét gumtatek i manan ayé, na
di 1a mlo ani ta lato dun teen, na di la 1éan mlo,
ta 1éto kenen teen, na balu i manan ta fan kenen
mulé di Maan?” 18 Na sasalek ale, manla, “Dét
gumtatek i manan ayé ‘di 1a mlo?’ La glabatto i
manan.”

19 Na ta gadé Dyisas na maye ale smalek di
kenen. Na manan di dale, “Sasalek gamu ké gabla
di kman-gu ayé, na di la mlo anij, ta layu agu teen,
bay di la 1éan mlo, ta l1éyu agu teen? 20 Too ti glut i
man-gu di gamu. Kel i du, mngel na Imanu gamu,
bay i dad to nfun i banwe ani, flehew ale dale.
Mlidu nawayu, bay mbaling klehew i kliduyu. 211
satu libun maltien, too sase i kliduan ku ta fan sut
ingaan du galyalon i kaflayaman. Bay, ku ta sut i
ngaan, ta glifetan i kaflayaman mda di klehewan
du ta sutingaan. 22Na salngad ayé i mkel di gamu
du mlidu gamu ani. Bay di satu du, 1€ ato site, na
baling too bong i klehewyu, na landé to gamlad
dun di gamu. 23 Na ku ta kel i du ayé, ta 1a smalek
gamu di do balu détan. Too ti glut i man-gu di
gamu. Balu dét i fniyu di ku Ma fagu di dagitgu,

blén di gamu. 24 Kel ani, landée Imenyu fni di do.
Mni gamu nan, na gamdawat gamu du fye too
sikof i klehewyu.

Ta fnisan Dyisas i kdee sasé

25 “Di du ani, fagugu di fléd i dad tulen-gu di
gamu, bay kelidu, toogu fbateng i ktulen-gu gamu
gabla di ku Ma, ta ise fagu di fléd. 26 Na ku ta
kel i du ayé, ta gamu nan i mni di ku Ma fagu di
dagitgu. Ta ise do i mni di ku Ma gabla di gamu.
27 Bong nawa Ma gamu du bong nawayu do, na
du fantooyu yé gumdagu di Dwata. 28 Glut sa, yé
gumdagu di ku Ma, na ta salu agu dini di tah tana.
Bay di la mlo, 1égu tnagak i banwe ani du samfulé
agu di ku Ma.”

29Na ta lé talu dad to galan tdo di kenen, manla,
“Ani, ta too mbateng i dad tulenam di gami, du ta
la fagum di fléd. 30 Na ta gademi nan na gadéam
i kdee. Balu ta landé gala smalek ge du ta sanam
gade kudétiknayemisnalek. Mda ani, ta fantoomi
yé gumdaam di Dwata.”

31 Na tmimel Dyisas, manan, “Ta ftoo gamu.
32 Bay neyeyu du fan kel i du, ani ta dini nan,
masbalét i kdeeyu, na kat satu di gamu mulé di
kenen gumne, na tnagakyu agu logu satu, bay ise
ku logu satu du Ma magin di do. 33 Ta tulen-
gu gamu ani du fye nun ktanak nawayu fagu di
ksasatuyu di do. Nun dad kaflayamyu di tah tana,
bay fan-galyu nawayu du ta fnisan-guidad sase di
banwe ani.”

17

Dmasal Dyisas

1Na di kafnge Dyisas man ayé, Ingala di langit,
na dmasal, manan, “E Ma, ta kel nan i bang.
Fdataham Ngaam, du fye léan ge fdatah. 2Du ta
blém di do i kdatah magot i kdee dad to, du fye
banlégu nawa landeé sen i kdee dad to ta blém di
do. 3 Na ani gumtatek i nawa landé sen, dunan i
kdilela ge, i too glut Dwata, na 1é man do, Dyisas
Krayst, i dekam. 4 Ta fdatahta ge di tah tana ani
na ta fngegu nimo i dad fimoam do. > Na ani, Ma,
fuléam di do i kdatah tagne gfun-gu di safédam di
la fa mgimo i klamang banwe.

6 Ta fdileta ge di dad to ta saligam di do mda di
banwe ani. Ge i mfun dale, bay ta saligam ale di
do, na fkahla di nawala i Tnallam. 7 Na ta gadela
na i kdee ta blém di do slame mda di ge. 8 Na ta
tulen-gu dale i manam do, na ta dnawatla sa. Na
ta gadelaiktoonna geigumdagu. Na ftoo ale na ge

imdekdo. )
9 Na ani, dnasalgu ale. Ise ku dad to nfun i

banwe ani i dnasalgu, bay i dad to ta saligam di
do, du ge mfun dale. 10 Ge mfun i dad nfun-gu, na
1é do mfun i kdee dad nfunam. Na ta magdayen
agu fagu di dale. 11 Na ani, ta fan agu samfulé di
ge, na tala mlo agu dini di tah tana. Bay i dad tota
ani, tlabo ale dini di tah tana. E Ma Mtiu, nifatam
alefagudikaltulusidagitam, dunanidagitta blém
di do du fye sasatu ale salngad i gite ksasatu. 12 Di
kneégu dini di safédla, nifatgu ale fagu di kaltulus
i dagitam ta blém di do. Ta nifatgu ale, na lande
lanah, bay lo satu, i tagneé lanah, du fye gdoho i
Tnaltiam. 13 Na ani, samfulé agu déé di ge, na man-
gu anilamgu dini di tah tana, du fye too ale lehew
magin do. 14 Ta blégu di dale i Tnaluam. I dad to

nfunibanwe ani, nutehla ale nawa du ise i hanwe
ani mfun dale salngad di do, ise ku i banwe ani
mfun do. 15 Na ise ku yé fnigu di ge ku nweam ale
mda di banwe ani, bay yé fnigu di ge, kanlungam

ale mda di ku Satanas. 16Ise kuibanwe aniimfun
dale, na salngad di do, ise ku i banwe ani mfun

do. 17 Tanfingam i dad tota fagu di kaglut, du i
Tnaluiam, yé i kaglut. 18 Du ta dekam agu di tah
tana, 1égu ale dek di klamang banwe. 19 Na mda
di dale, sdulégu blé i ktogu di ge du fye 1éla sdulé
blé i ktola di ge.

20“Naise kulodaleidnasalgu, baylé manikdee
dad to ftoo di do mda di katdola. 21 Dmasal agu du
fye masasatu i kdeela salngad di gite, du ge, Ma,
mne di do, na do mne di ge. Na dmasal agu fye
1é ale mneé di gite, du fye mda di ksasatula, fantoo
dad to di tah tana na ge i mdek do. 22 Ta banlégu
ale kdatah salngad i kdatah ta blém di do du fye
masasatu ale salngad gite. 23 Do mne di dale, na
ge mne di do, du fye too sikof i ksasatula. Na ani
gumda i dad to di klamang banwe gmadeé na ge i
mdek do, na bong nawam dale salngad i kalbong
nawam do. 24 Ma, ta blém di do sa i dad to ani.
Yé kayegu ku magin ale di do balu né gumnégu du
fye teenla i kdatah ta blém di do du ta sana bong
nawam do dilaman la fa mgimo i klamang banwe.
25 E Ma, too ge tluh, na i dad to nfun i banwe ani,
l1a dilela ge. Bay do, ta diléta ge, na gade i dad to
ta saligam di do na ge i mdek do. 26 Ta fdileta ge
di dale, na fanlesgu mimo dun du fye gdawatla i
kalbong nawam do, na mne agu di dale.”

18

Kanfeéla Dyisas
(Matyu 26:47-56; Mark 14:43-50; Luk 22:47-53)

1Di kafnge Dyisas dmasal, mda kenen magin i
dad to galan tdo mifal di Sbang Kidron. Na nun
gbang ditu, na déé gusalun magin dad to galan
tdo. 2 Na Dyudas, i to makal ku Dyisas, ta teenan
i banwe ayé du ta dee duléla slabat déé. 3 Taman,
gatu Dyudas, na faginan dee sundalu na dademe
to mantay di Bong Gumne Gumangamfu di Dwata
du ta dek dad mdatah ganlal di kafaglut na dad

Farisi ale. Na mebe ale dad tek na dad falitan na
dad salo bnakas. 4 Na ta gade Dyisas i kdee fan

mKkel di kenen, taman snitongan ale, na manan
di dale, “Simto i fanngabalyu?” 5 Na tmimel ale,
manla, “Dyisas mda di Nasarét.” Na man Dyisas
di dale, “Do sa i dunan.” Na Dyudas, i to makal
ku Dyisas, tadag déé di safédla. ¢ Na kanto man
Dyisas didale, “Dosaidunan,” gfudul ale, na sdulé
ale bek di tana. 7 Na 1é snalek Dyisas ale, manan,
“Simto i fanngabalyu ké?” Na manla, “Dyisas mda
di Nasarét.” 8 Na tmimel Dyisas, manan, “Ta man-
gu di gamu gine na do sa i dunan. Taman, ku do
i fanngabalyu, falohyu i dademegu mda.” 9 Yé
duenan man ayé du fye gdoho i ta manan, “Landé
lanah di dad to ta saligam di do.”

10 Na kafnge ayé, ta nso Simon Piter i sun-
dangan, na tnibehan fasak i ulu dad ganlal di
kafaglut i dad Dyu, na masfek i bali klingen gsen
di kwanan. Na yé dagit i fasak ayé Malkus.
11 Bay man Dyisas di ku Piter, “Fuléam di lumaan

i sundangam. Man nawam ké ku la dnawatgu i
kaflayam blé Ma di do?”

I kebela ku Dyisas salu ku Anas

12Namdaidad sundalunaiululanaléidademe
mantay, kanféla Dyisas na bnakusla kenen. 13 Na

nebela kenen funa di ku Anas. Anas i tewe
Kayafas, dunaniuluidad ganlal di kafaglut i dad

Dyudifaliatu. 14Na Kayafasiman didad uluidad
Dyu na mas fye fa ku lo satu mati di kdee dad to.

I kbalew Piter
(Matyu 26:69-70; Mark 14:66-68; Luk 22:55-57)
15Nalé Imalo di ku Dyisas Simon Piter na i satu
di dademe to gal tdo Dyisas. Na i to ayé, dile i ulu
i dad ganlal di kafaglut i dad Dyu, taman, magin
kenen ku Dyisas fles di nasel i ganlal ayé. 16 Bay
tagak Piter kenen di Ilwa di saféd i takab. Kafnge
ayeé, 1é lamwa i to dilé i ganlal, na stulen di libun
mantay di takab, klon mebe ku Piter ditu di lam.
17 Na smalek i libun mantay di takab, manan ku
Piter, “Ise ge ke satu di dad to gal tdo i to ayé?”
Na tmimel Piter, manan, “Ay, ise do.” 18 Na mda
di katno déé, i dad fasak na dad mantay, mimo
ale lifoh, yé dutungla uling, na tadag ale déé du
mnalang ale. Nalé fdadong Piter déé du mnalang.

I'ksalek i ulu dad ganlal ku Dyisas

(Matyu 26:59-66; Mark 14:55-64; Luk 22:66-71)

19 Na i ulu dad ganlal di kafaglut i dad Dyu,
snalekan Dyisas gabla di dad to galan tdo na
i dad tdoan. 20 Na tmimel Dyisas, manan, “Yé
sa gutamdogu i dad to di gumefen. Yé galgu
gutamdo di lam dad gumne gustifun na di Gumne
Gumangamfu di Dwata. Na la ti tamdo agu di

gugbunin. 21 Na kan ku do i snalekam? Fye fa
ku yé snalekam i dad to ta Iminge do du ta gadela
i dad man-gu.” 22 Kafngen man ayé, mda i satu
mantay, tanfilingan Dyisas, na manan, “Kan ku
talu ge salngad ayé di uluidad ganlal di kafaglut?”
23 Na tmimel Dyisas, manan, “Ku nun man-gu
sase, tulenam di dad to i ksaségu, bay ku fye i man-
gu, dét i duenam tamfiling do?”

24Na kafnge ayé, sana kagbakus Dyisas, na febe
Anas kenen di ku Kayafas, i ulu dad ganlal di
kafaglutidad Dyu.

Lé man malew Piter
(Matyu 26:71-75; Mark 14:69-72; Luk 22:58-62)
25 Sana kdéé Piter di gumnalangan. Na snalek
dademe to kenen, manla, “Sawe ge sa i satu
tdoan?” Bay tmimel Piter, manan, “Ay, ise do.”
26 Na 1é talu satu fasak i ulu dad ganlal di kafaglut
i dad Dyu, dunan i flanek i to tnibeh Piter i bali
klingen, na snalekan Piter, manan, “Ise ge ke i
to teen-gu magin dun di ghang?” 27 Bay lé man
malexl/(v Piter, na manan, “Ise do.” Na ta kalmeet
ianuk.

I kebela ku Dyisas salu di ku Pilato
(Matyu 27:1-2,11-14; Mark 15:1-5; Luk 23:1-5)
28 Di too flafus, ta mda ale di gumne Kayafas, na
nebela Dyisas di bong gumneé Pilato, i gubirnador.
Bay la fusuk i dad Dyu di bong gumnean ayé, ta
ale magsik di kite Dwata, na la gagin ale di kakaan
di Fista Du Kaglius, du ise Dyu Pilato. 29 Taman,
lamwa Pilato, na snalekan ale, manan, “Dét i
salaan duenyu mebe dun dini?” 30 Na tmimel
ale, manla di kenen, “Ku la gamsala i to ayé, 1a ti

nebemi dun gadini.” 31 Bay man Pilato di dale,
“Gamu i kamfe dun, na gamu i mukum dun mda
di uldinyu.” Bay man dad Dyu di kenen, “La fakay
di uldinmi ku gami dad Dyu mukum dadememi di
fati.” 32Yé duenan mgimo ani du fye gdohoitafala
fgade Dyisas gabla di kiboan mati.

33 Kafnge ayé, 1é fusuk Pilato di lam i bong
gumneéan, na tlon Dyisas, na snalekan kenen,
manan, “Ge ké Hari i dad Dyu?” 34 Na tmimel
Dyisas, manan, “Née gumda i manam ayé, mda di
ge fandam, ku mda dilingem di dademe to?” 35 Na
tmimel Pilato, manan, “Man nawam ké ku Dyu
agu? I dademem Dyu na i dad ganlal di kafaglu-
tyu, yé mebe ge dini di do. Détita nimoam?” 36 Na
tmimel Dyisas, manan, “Ibanwe nagotguise ditah
tana ani. Kubanwe ditah tana aniinagotgu, fakay
matu dad togu du fye la gakfe i dad Dyu agu. Bay,
ise dini di tah tana ani i banwe nagotgu.” 37 Na lé
snalek Pilato kenen, manan, “Kan? Hari ge ke?”
Na tmimel Dyisas, manan, “Ta manam sa. Hari
agu. Yé duen-gu sut na salu dini di tah tana du
fgadegu gabla di kaglut. Ne to msen i kaglutan,
flinge di do.” 38 Na smalek Pilato, manan, “Dét ke
i kaglut manam ayé?”

I kukumla ku Dyisas
(Matyu 27:15-31; Mark 15:6-20; Luk 23:13-25)
Na di kafngen man ayé, 1é lamwa salu di dad
Dyu, na manan di dale, “Lande teen-gu sala di to
ayé. 39 Bay yé ta knalamyu, falwagu gamu satu
to blanggu di kat Fista Du Kaglius. Maye gamu
ké ku yé falwagu Hari i dad Dyu?” 40 Bay mkit

i kdeela, manla, “Ise kenen. Barabas i falwaam.”
(Na Barabas, kenen satu ribildi).

19

1 Kafnge ayé, blé Pilato Dyisas di dad to du
nfasla. 2 Na i dad sundalu, mwe ale walad nun
sual, na salnabédla du nimola kyangen, na sukubla

di ulun. Na falsakla dun klaweh mitam fule du
fagbetla kenen hari. 3 Klola madoy kenen, manla,

“Kumusta ge, hariidad Dyu.” Na fnge fdadong ale
di kenen, na tanfilingla.

4 Na 1é lamwa Pilato, na manan di dad Dyu
stifun déé, “Na sén. Nebegu Dyisas di gamu du
fye gadéyu na landé teen-gu salaan.” 5 Na ta lé
lamwa Dyisas na sana kne sual sukubla di ulun na
i klaweh mitam fule i falsakla dun. Na man Pilato
di dale, “Neyeyu i to ani.” 6 Bay i dad ganlal di
kafaglut i dad Dyu na i dad mantay, kantola teen
Dyisas, mkit ale, manla, “Fnatak di krus. Fnatak
di krus.” Na ta man Pilato di dale, “Nweyu, na
fnatakyu di krus, du landé teen-gu salaan.” 7 Na
tmimel dad Dyu, manla, “Nun uldin tnadagmi
na gten kenen fnati du ye manan kenen i Nga
Dwata.” & Na kanto linge Pilato ayé, ta too sase
i klikoan. 9 Na 1é fusuk kenen di lam i gumneéan,
na snalekan Dyisas, manan, “Né gumdaam?” Bay
la tmimel Dyisas. 10 Taman, man Pilato di kenen,
“Dét duenam la tmimel do? La gadéam dun ke
na nun ktoogu fafatak ge di krus, na nun ktoogu
falwa ge?” 11 Bay tmimel Dyisas, manan, “Landé
ktoom mimo balu détan ku la gablé Dwata dun di
ge. Yé sa duen-gu man na i to makal do, mas blat
faikenen sala dige.”

12 Na kanto linge Pilato i man Dyisas ayé, ta
mngabal kenen kfagu du fye falwaan Dyisas, bay
baling too mkit dad Dyu, manla ku Pilato, “Ku
falwaam1ito ayé, ta ise ge deme Sisar sgalak, du né
i to man dun na hari kenen, knangan Sisar, i too
mdatah ganlal.” 13 Na kanto linge Pilato i manla
ayeé, neben Dyisas lamwa, na sudeng kenen di
gusudeng i to mukum dnagit Saal Batu. Yé kdagit
dad Hibru dun, Gabata. 14 Na ta fan Itu du nan di
du i kafatlagad i kakaan di Fista Du Kaglius. Na
man Pilato di dale, “Neyeyu. Ani hariyu.” 15 Bay
mkit dad to ayé, manla, “Fnati kenen! Fnatak
kenen!” Bay snalek Pilato ale, manan, “Fnatakgu
di krus ke i hariyu?” Na tmimel dad ganlal di
kafaglutidad Dyu, manla, “Lande dademe harimi,
lo senan Sisar.” 16 Taman, ta blé Pilato Dyisas di
dale du fye fnatakla di krus.

I kfatakla ku Dyisas di krus
(Matyu 27:32-44; Mark 15:21-32; Luk 23:26-43)
Taman, ta nwela Dyisas. 17 Na lamwa Dyisas
tmiang krusan salu di satu banwe dnagit Klakub
Uly, yé dagitan di talu i dad Dyu, Golgota. 18 Na
kanto ale kel déé, ta fnatakla Dyisas di krus, na 1é
nun fnatakla lwe to, satu gsen di kwananan, na
satu gsen di bibengan, na déé Dyisas di gutngala.
19 Na smulat Pilato i fgadean, fkahan di krus Dy-
isas. Naanimanisulatan, “Dyisas mda di Nasarét,
i Harii dad Dyu.” 20 Sulatla ayé di Hibru, Latin,
na Grik. Taman, dee dad Dyu gambasa dun du
mdadong di Dyérusalém i gufmatakla ku Dyisas di
krus. 21 Taman, i dad ganlal di kafaglut i dad Dyu,
manla di ku Pilato, “Nang ayé sulatam, ‘Hari i dad

Dyu,” bay yé tlasam dun, ‘Kenen kun Hari i dad
Dyu.’ ” 22 Bay man Pilato di dale, “I ta gsulatgu,
la fakay tanlas dun.”

23 Na kafnge i dad sundalu fmatak kenen di
krus, ta nwelaidad klawehan, na nalella di fat, du
fye kat satu di dale nun alelan. Na léla nwe i taha
klawehan, tadé nabal lande tbhél. 24 Na stulen dad
sundalu ayé, manla, “Nangto knasé i taha klawe-
han ani, bay neyeto ku simto gamwe dun fagu di
kasbunut.” Mgimo ayé du fye gdohoifsulat Dwata
di munan, manan, “Sansalella dad klawehgu, na
neyela ku simto gamwe i taha klawehgu fagu di
kasbunut.” Na yé nimo dad sundalu ayé.

25 Na nun dad libun tadag déé di saféd krus
Dyisas, dunan i yéan, na flanek yéan, na 1é Méri,
dunan yaan i satu lagi dnagit Klofas, na 1& Méri
Magdalin. 26 Na kanto teen Dyisas i yéan na i satu
to galan tdo i toon kanbong nawa, manan di yéan,
“Libun, yé saingaam.” 27 Naléan man di galan tdo,
“Yé sa yéam.” Na mda di kman Dyisas ayé, ta nwe
ito ayéiyé Dyisas, na neben di kenen gumne.

I kfati Dyisas
(Matyu 27:45-56; Mark 15:33-41; Luk 23:44-49)
28 Kafnge ayé, kanto gade Dyisas na ta gdoho i
kdeen, ta manan, “Malinum agu,” du fye gdoho
i Tnalu Dwata. 29 Na nun déé satu tukung fno
suka, na kantola Inab falnas di suka ayé, fkahla di
tuké i fanga hisop, na ulukla salu di ba Dyisas du
fsafla dun. 30 Na kanton gafloh i suka, ta 1é talu,
manan, “Ta fnge nan.” Na kudung kenen, na ta
ftoh i nawan.

I kfahuk agas di lohok Dyisas

31Ta flabi nan di du kafatlagad di la fa tambu i
Fista Du Kaglius, naitmadol du dunaniDu Kaftud
too mdatah. Taman, salu dad ganlal i dad Dyu
di ku Pilato, na mbal ale du tanfola bli i dad to ta
fnatak di krus, du fye mlal ale mati na nwela ale
mda di krus dilaman la kel i Du Kaftud. 32 Taman,
falohan dad sundalu gatu, na tanfola bli i dad to
fnatak magin ku Dyisas. 33 Bay kanto ale kel di ku
Dyisas, teenla na ta mati, taman, la tanfola i kenen
bli. 34Bay satu di dad sundalu ayé, fnahukan agas i
lohok Dyisas, na tade samfutlité na éél. 33 Do Dyan
ito mite i mKkel ani, dunanito tmulen. Glut, gsalig
1 man-gu, na yé duen-gu tmulen dun du fye ftoo
gamu. 36 Yé duenan mkel kdee ani du fye gdoho i
tagsulat di TnaluiDwata, manan, “Landeé tulanan
tanfo, balu satu.” 37 Na lé nun fa satu gsulat di
Tnalu i Dwata, manan, “Meye ale di to fnahukla.”

I kalbangla ku Dyisas
(Matyu 27:57-61; Mark 15:42-47; Luk 23:50-56)
38 Na nun satu lagi gal magin ku Dyisas, bay la
fgadéan dun du mda di klikoan di dad Dyu. Yé
dagitan Dyosip mda di Arimatiya. Salu kenen di
ku Pilato, na fnin i laweh Dyisas. Kanto faloh
Pilato Dyosip, ta gatu kenen, na nweéan i laweh
Dyisas. 39 Na magin Nikodimus, i to salu ku Dyisas
di satu kifuh di munan. Mebe kenen dad fang-
bun dnagit mira na alo, nun dad lime falo kilu
i kablatan. 40 Kafnge ayé, nwela i laweh Dyisas,
na lnabédla falnas, na faginla i dad fangbun, du
yé kafatlagad i dad Dyu laweh i to mati ku lbang.
41 Na nun gbang mdadong di gufmatila ku Dyisas,
na di ghang ayé, nun ilib gulambang, bay landé to

Imen lbang déé. 42 Na ta fan kel i Du Kaftud i dad
Dyu, na yé duenam man, déé nan i gulambangla
ku Dyisas du mdadong di gumatin.

20

I kték Dyisas mda di fati
(Matyu 28:1-8; Mark 16:1-8; Luk 24:1-12)

1Na di too flafus Linggu, ta mda Méri Magdalin
salu di lbang Dyisas, bay kakelan déé, teenan ta
mlulid i bong batu mda di ba iilib. 2Taman, milah
kenen salu di ku Simon Piter, na 1é i satu to gal
tdo Dyisas i1 toon kanbong nawa. Na di kakelan
déé, manan di dale, “Ta nwela laweh i Amuto, na
la gademi ku né gumkahla dun.” 3 Kafnge ayé, ta
mda Piter na i satu to tdo Dyisas, na gatu ale di
lbang. 4Lwe ale sadluh gatu, bay kibo baltik i satu,
na muna kenen kel di lbang. > Na fkago kenen
du smanil, na teenan i dad falnas bukay, bay la
fusukan. 6 Kafnge ayé, ta 1é kel Simon Piter; na fles
kenen fusuk di Ibang, na teenan dad falnas bukay
mlasa déé. 7 Maglulun i falnas labéd di ulun.
Mahal gumlasa i falnas ayé, na mahal gumlasa i
falnas labéd di lawehan. 8 Na kafnge ayé, ta 1é
fusukisatu to galan tdo, dunan i muna kel gine di
lbang, na kanton teen i kalbong kdee ani, ta ftoo
kenen. 9 (Blaam la fa glabatla i gumanan dun di
Tnalu Dwata la fakay ku la mték Dyisas mda di
fati.) 19Naidad Ilwe tdo Dyisas, ta mda ale mulé.

I kfite Dyisas i kton di ku Méri Magdalin
(Matyu 28:9-10; Mark 16:9-11)
11Bay Méri, fanak kenen dilwa iilib gulambang,
na mngel. Na fkago kenen smanil di lam i Ibang.

12 Na nun teenan lwe kasaligan i Dwata smaul
bukay sudeng di gufkahla i laweh Dyisas, satu
gsen di ulun, na satu gsen di blian. 13 Na snalekla
Méri, manla, “Dét i nngelam?” Na tmimel kenen,
manan, “Du ta nwelalaweh i Amugu na la gadégu
ku né gufkahla dun.” 14 Na kafnge Méri man ani,
kmangél kenen, na ta teenan Dyisas tadag déé, bay
la diléan dun. 15 Na man Dyisas di kenen, “Dét i
nngelam? Simto i fanngabalam dé?” Bay man
nawa Méri ku kenen i to gal mifat dad fele déé,
na manan dun, “Sér, ku ge mwe i lawehan, begam
tulen do ku né gufkaham dun du nweégu.” 16 Na
man Dyisas di kenen, “Méri.” Na smalu kenen
di ku Dyisas, na manan di Hibru, “Raboni.” Yé
gumtatekan dunan, “To Tamdo.” 17 Na man Dyisas
dikenen, “Nangam agu tayo nagot dula fa mbatun
agu salu di ku Ma. Bay gatu ge di dad to galgu tdo,
na tulenam dale na ta fan agu mbatun salu di ku
Ma, dunan i Mayu, i Dwatagu, dunan i Dwatayu.”
18 Na ta mda Méri Magdalin salu di dad to gal tdo
Dyisas, na tulenan dale na ta teenan i Amu, naléan
tulen dale i kdee man Dyisas di kenen.

I kfite Dyisas di dad to galan tdo
(Matyu 28:16-20; Mark 16:14-18; Luk 24:36-49)
19 Na di kifuh Linggu, stifun dad to gal tdo
Dyisas, na tnakabla i gufusuk du mda di klikola
di dad ganlal i dad Dyu. Na tadé msut Dyisas, na
tadag déé di blengla, na manan di dale, “I ktanak
nawa mne di gamu.” 20 Na kafngen man ayé, ta

fiten di dale i dad falelan na i lohokan. Na too ale
flehew du ta teenla i Amula. 21 Na 1é man nulit
Dyisas i manan di dale, “I ktanak nawa mneé di

gamu. Dekta gamu salngad di kdek Ma do.” 22 Na
kafngen man ayé di dale, nyufan ale, na manan,
“Dnawatyu i Mtiu Tulus. 23 Na ne i dad sala i dad
to fnasinsyayu, 1é fnasinsya Dwata, bay ne i dad
sala i dad to la fnasinsyayu, 1€ 1a fnasinsya Dwata
dun.”

I kfite Dyisas i kton di ku Tomas

24 Na Tomas, satu di dad sfalo lwe, i dnagit
Sfangé, 1a sa déén di kfite Dyisas di dale. 25 Taman,
man dademen di kenen, “Ta teenmii Amuto.” Bay
baling man Tomas di dale, “Silang agu ftoo na ta
mték kenen ku teen-gu i dad seey di falelan, na
doggu i tnalogu, na 1égu dog i tnalogu di seey di
lohokan.” 26 Na kafnge walu butang, ta 1é man
stifun di lam i gumne dad to gal tdo Dyisas, na
déé Tomas. Na tade 1é msut Dyisas déé tadag di
blengla balu ku magtakab i dad takab, na manan
di dale, “I ktanak nawa mne di gamu.” 27 Na
manan ku Tomas, “Dogam i tnaldoam di seey i dad
falelgu, na dogam i tnaloam di seey i lohokgu. Na
nangam falwe nawam, bay too ge ftoo.” 28 Na
man Tomas di kenen, “Amugu na Dwatagu.” 29 Na
man Dyisas di kenen, “Yé duenam ftoo di do du ta
teenam agu. Bay too nun kafye i dad to ftoo di do
balu ku 1a fa teenla agu.”

I duen Dyan smulat i libru ani
30 Nun dee dademe dad tnikeng nimo Dyisas di
kanfeidadto galantdo,ila gaginsulatdilibru ani.
31 Bay ta sulatgu dad mgimo ani du fye ftoo gamu
na Dyisas i Mgalék Dwata, dunan i Nga Dwata, na
mda di kaftooyu, gamdawat gamu nawa landé sen
déé di kenen.



Dyan 21:1 Ixx Dyan 21:12

21

I kfite Dyisas di fitu to galan tdo

1 Kafnge ayé, ta 1€ fite Dyisas di dad to galan
tdo di Lanaw Tibiryas. Na ani i kfagun fite i kton.
2'Yé stifun déé Simon Piter, na Tomas, dunan i
dnagit Sfangé, na Natanyél mda di Kana di Galili,
na i dad lwe nga Sébidi, na 1€ man lwe dademe
dad to galan tdo. 3 Na man Simon Piter di dale,
“Mda agu frnukat.” Na manla di kenen, “Magin
gami di ge.” Na ta mda ale maweng, na tnadakla
i butang fmukat, bay landé gwela. 4 Na di ta fan
malwa, tadag Dyisas di kilil i lanaw, bay man
nawa i dad tdoan ku ise kenen. > Taman, snalek
Dyisas ale, manan, “Man, dad flanek, nun gweyu?”
Na manla, “Too ti landéan.” ¢ Na man Dyisas di
dale, “Ftatekyu i fukatyu gsen di kwanan i aweng
du fye nun gwéyu.” Taman, 1&la ftatek i fukat, bay
ta la gaganla mket dun du ta dee nalaf bkehla.
7 Na i satu to too kanbong nawa Dyisas, manan
ku Piter, “Amuto sa ayé.” Na kanto gadé Simon
Piter na Dyisas kadiitadag déé, talsakanisaulan,
(du 1a smaulan gine), na falto di lam i é€l, na fles
kmahung salu di ku Dyisas. 8 Na fles maweng i
dademe, dyolla i fukatla fno nalaf du ta mdadong
ale di kilil, nun dad syem falo mitru ké i kawagan.

9 Na di kduungla, ta nun teenla dad bala lifoh,

na tnaté nalaf, na 1é nun teenla dad fan. 10 Na
man Dyisas di dale, “Nebeyu dini i dademe nalaf
gweyu.,” 11 Na myak Simon Piter di aweng, na
dyolan i fukat fno malbang nalaf kel di Kkilil i
lanaw. Mlatuh lime falo tlu i kdeen, bay balu ku
too ale dee, 1a kasé i fukatla. 12 Na man Dyisas di

dale, “Flal gamu, na kmaanyu.” Nalande didad to
galan tdo smalek ku simto kenen du ta gadéla na
kenen i Amula. 13 Taman, fdadong Dyisas di dale,
mwe fan, banlén ale, na 1éan ale banlé nalaf. 14 Na
yé ta gatlun dulé fite i kton di dale mda di ktékan
di fati.

Dyisas na Piter

15 Na kafngela kmaan, snalek Dyisas Piter,
manan, “Simon, nga Dyan, bong nawam do
mdatah fa di kalbong nawam i dademe ani?” Na
tmimel Piter, manan, “Hee, Amu, gadéam na kan-
dota ge.” Na man Dyisas di kenen, “Ku kandom
agu, nifatam do i dad nga bilibiligu.” 16 Na 1é
smalek Dyisas di galwen dulé, manan, “Simon,
nga Dyan, bong nawam do ke?” Na lé tmimel
Piter, manan, “Hee, Amu, gadéam na kandota ge.”
Na man Dyisas di kenen, “Ku kandom agu, nifa-
tam do i dad bilibiligu.” 17 Na 1é& smalek Dyisas di
gatlun dulé, manan, “E Simon, nga Dyan, kandom
agu ké?” Na too mlidu Piter du di gatlun dulé
smalek kenen, yé salekan, “Kandom agu ké?” Na
man Piter di ku Dyisas, “E Amu, gadéam i kdee,
taman, gadéam na kandota ge.” Na man Dyisas
di kenen, “Ku kandom agu, nifatam do dad nga
bilibiligu. 18 Too ti glut i man-gu di ge, di lamam
fa lamnok, ge sa mkas i ktom, na fakay ge magu
balu né kayéam gusalu. Bay ku ta tua ge, tadé ge
lo dmife, na mahal to i mkas ge, na nebela ge di
la kayéam gusalu.” 19 Yé man Dyisas di ku Piter
du fgadean di kenen i fan kibo Piter mati du fye
magdayen i Dwata. Na fnge, ta manan di ku Piter,
“Too ge magin di do.”

I'satu to gal tdo Dyisas i toon kanbong nawa

20 Bay kanto kmangél Piter, ta teenan i satu
to too kanbong Dyisas nawa, dunan i fihil di ku
Dyisasna smalek dilamla kmaan ku simto i makal
kenen. 21 Na kanto teen Piter i to ayé, snalek Piter
Dyisas, manan, “E Amu, dét i kenen gugafat?”
22 Na tmimel Dyisas, manan, “Ku yé kayegu na
mlawil kenen kel di kasfulégu, landeé labetam ge.
Bay ge, tade ge lo magin do.” 23 Taman, yé man
nawala ku lande kfati i to ayé. Bay blaam, ise
ku yé man Dyisas di ku Piter na 1a matin, bay lo
ayé manan, “Ku yé kayegu na mlawil kenen kel di
kasfulégu, lande labetam.”

I guseniman Dyan

24Do i to galan tdo tmulen gabla di dad mgimo
ani fagu di sulat. Na gadéemi na too ti glut i kdee
dad tulen-gu. 25 Na nun fa dee dademe nimo
Dyisas la gagin sulat dini. Ku sandulégu sulat i
kdee dad nimoan, 1a gablaan di klamang banwe
ani gufkah i kdee dad libru ani. Na yé duenam
man, ani gusen i man-gu.

